
ፕረዚደንት ኢሳይያስ፡ ናይ ስራሕ ምብጻሕ ፈጺሙ ተመሊሱ
ፕረዚደንት ኢሳይያስ ኣፈወርቂ፡ 

ብዕድመ ፕረዚደንት ዓብደልፋታሕ 
ኣልሲሲ ኣብ ግብጺ ዝገበሮ ናይ 
ሰለስተ መዓልታት ናይ ስራሕ 
ምብጻሕ ዛዚሙ፡ ትማሊ 6 ጥቅምቲ 
ሰዓት 12፡30 ድሕሪ-ቐትሪ ተመሊሱ።

ፕረዚደንት ኢሳይያስ ኣብ ግብጺ 
ኣብ ዝጸንሓሉ እዋን፡ ብዛዕባ ህልው 
ዞባውን ዓለማውን ጉዳያት፡ ሓባራዊ 
ጸጥታን ርግኣትን፡ ከምኡ’ውን 
ሽርክነታዊ ምትሕብባርን ምውህሃድን 
ኣብ ዝዘተየ፡ ብ4 ጥቅምቲ ኣብ ከተማ 
ኣልዓለሜን ኣብ ዝተቓነዐ ናይ 
ምምኽኻር ዋዕላ መራሕቲ ኤርትራ፡ 
ግብጺ፡ ሱዳንን ሶማልን ተሳቲፉ። 

እቶም መራሕቲ፡ ኣብ መንጎ 
ሃገራቶም ዝግበር ፖለቲካዊ፡ 
ቁጠባውን ንግዳውን ምትሕብባር 
ንምሕያልን ዞባዊ ምርግጋእ 

ንምርግጋጽን፡ ሓባራዊ ጻዕሪታት 
ምውህሃድ፣ ንዘላቒ ልምዓትን 
ብልጽግናን ምቹእ ባይታ ምፍጣር፣ 

ናብ ምምልላእን ምትእስሳርን 
ዝመርሕ ቁጠባዊ፡ ንግዳውን ባህላውን 
ዝምድናታት ምዕዛዝ፣ ከምኡ’ውን 

ሓድነት ዕላማታትን ሓባራዊ ራኢን 
ኣብ ግምት ብምእታው ዝምድናታት 
ህዝብታት ናይ’ተን ሃገራት ምድልዳል 

ኣገዳሲ ምዃኑ ተገንዚቦም።
እዚ ዋዕላ’ዚ፡ መቐጸልታ ናይ’ቲ 

ብዝተፈላለየ መልክዓት ክካየድ 
ዝጸንሐ፡ ንዝሰፍሐ ጎዶቦና ማለት 
ዞባ ቀይሕ ባሕሪ፡ ወሽመጥ ዓደን፡ 
ወሽመጥ ዓረብን ተፋሰስ ኒልን 
ዝሽፍን ናይ ምምኽኻር ርክባት’ዩ 
ነይሩ።
ብዘይካ’ዚ፡ ፕረዚደንት ኢሳይያስ፡ 

ኣብ ክልተኣዊ ዝምድናታትን 
ምትሕግጋዝን ከምኡ’ውን ሓባራዊ 
ኣገዳስነት ኣብ ዘለዎም ጉዳያት፡ 
ብተናጸል ምስ ፕረዚደንት ግብጺ 
ዓብደልፋታሕ ኣልሲሲ፡ ኣቦ-
መንበር ልኡላዊ ባይቶ ሱዳን 
ጀነራል ዓብደልፋታሕ ኣልቡርሃን፡ 
ከምኡ’ውን ፕረዚደንት ፈደራላዊት 
ሪፓብሊክ ሶማልያ ሓሰን ሼኽ 
ማሕሙድ ተራኺቡ ዘትዩ።

ምምላስ ኣባላት ሚሽን ሃገረ ኤርትራ ኣብ ሕብረት ኣፍሪቃን ኢትዮጵያን
ስርዓት ብልጽግና፡ ስምምዕ 

ኣአንጋዲት ሃገር (HQ Agreem-
ment)፡ ከምኡ‘ውን ውዕል ቬና 
(Viena Convention On Privil-
lege and Immunity) ብምጥሓስ፡ 
ኣብ ውሽጢ 48 ሰዓታት ካብ 

ኢትዮጵያ ክወጹ ዝኣዘዞም፡ ፈጻሚ 
ጕዳያት ሓዊስካ - ወከልቲ ቀዋሚ 
ሚሽን ሃገረ ኤርትራ ኣብ ሕብረት 
ኣፍሪቃን ቊጠባዊ ኮሚሽን ኣፍሪቃን፡ 
ከምኡ’ውን ኣባላት ኤምባሲ ሃገረ 
ኤርትራ ኣብ ኢትዮጵያ ኮይኖም 

ዓለምለኻዊ መዓልቲ ሰረብራላዊ መልመስቲ ተዘኪራ
6 ጥቅምቲ - ዓለምለኻዊ መዓልቲ 

ሰረብራላዊ መልመስቲ፡ “ፍሉያትን 
ሕቡራትን!’’ ብዝብል ቴማ፡ ብደረጃ 
ዞባ ማእከል ኣብ ኣስመራ - ኣዳራሽ 
ቤት-ትምህርቲ ካልኣይ ደረጃ 

ኢሳቕ ተወልደመድህን ተዘኪራ።

ኣቦ-መንበር ጨንፈር ሃገራዊ 
ማሕበር ኣእምሮኣውን 
ምዕባለኣውን ስንኩላን መምህር 
ሄኖክ ገብረእግዚኣብሄር ኣብ 

ዘስመዖ ቃል፡ ራእን ዕላማን ማሕበር 
ንምስማር፣ መሰላት ምስ’ዚ ስንክልና 
ዝነብሩን ስድራቤቶምን ዝተዋሕሰን 
ናብራኦም ዝተመሓየሸን 
ንምግባር፣ ከምኡ’ውን ማዕረ ዕድላትን መሰላትን ንምርግጋጽ፡ 

ናይ ኩሉ ኣካል መንግስትን 
ሕብረተሰብን እጃም ክዓዝዝ 
ጸዊዑ።

ሓላፊት ምምዕባል ዓቕሚ-
ሰብ ጆሜትራ ልዋም 
መንግስትኣብ ብወገና፡ 
ሰረብራላዊ መልመስቲ ኣብ 
እዋን ቅድምን ድሕርን ሕርሲ 
ዘጋጥም ዘይንቡር ምዕባለ 
ወይ መጉዳእቲ፡ ወይ’ውን 
ውጽኢት ኣብ እዋን ሕርሲ 
ዘጋጥም ሕክምናዊ ጉድለት 
ክኸውን ከምዝኽእል 
ብምጥቃስ፡ ከም ሳዕቤኑ - 
ንብቕዓት ምንቅስቓስ፡ ቁጽጽር 
ጭዋዳታት፡ ከምኡ’ውን 
ምሕላው ቁመናን ሚዛንን 

ዝጸሉ ስንክልና ምዃኑ ኣብሪሃ። 

ኣብ ጨንፈር ዕዮን ማሕበራዊ 
ድሕነትን ሓላፊ ኣሃዱ ማሕበራዊ 
ድሕነት ኣቶ ቴድሮስ ፍስሃየን 
ኣመሓዳሪት ንኡስ ዞባ ኣርባዕተ 
ኣስመራ ወ/ሮ ኣልጋነሽ ትኩእን 
ድማ፡ ናብዮትን ምሕብሓብን 
ምስ ኣእምሮኣውን ምዕባለኣውን 
ስንክልና ዝነብሩ ዜጋታት 
ንስድራቤትን መንግስትን ጥራይ 
ከይተሓድገ፡ ናብ ኮም ወሪዱ ኩሉ 
ኣካል ሕብረተሰብ እጃሙ ከበርክት 
ተላብዮም።

ዓለምለኻዊ መዓልቲ ሰረብራላዊ 
መልመስቲ፡ ብደረጃ ሃገር ንመበል 
8ይ፡ ብደረጃ ዓለም ድማ ንመበል 
15 ግዜኣ ትዝከር ኣላ።

ክሰርሑ ዝጸንሑ ብጠቕላላ 11 
ዲፕሎማሰኛታት መንግስቲ ኤርትራ፡ 
ብቐዳም 3 ጥቅምቲ ሰዓት 7፡
00 ምሸት ብሰላም ናብ ሃገሮም 
ከምእተመልሱ፡ ሚኒስትሪ ጉዳያት 
ወጻኢ ኣፍሊጡ።

ኣብ ኣስመራን ዓድታት ኤርትራንኣብ ኣስመራን ዓድታት ኤርትራን ኣገዳስነት ባህሊ ስራሕ ኣብ ኣገዳስነት ባህሊ ስራሕ ኣብ 
ሕብረተሰብሕብረተሰብ

“ኣጽንዓይ፡ “ኣጽንዓይ፡ 
ሃጃሪ ዛንታታት ሃጃሪ ዛንታታት 
እዩ ክኸውን እዩ ክኸውን 

ዘለዎ”   . . .ዘለዎ”   . . .

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.113395-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ሚኒስትሪ ሕርሻ፡ ለበዳ ሳገምቲ ኣዕዋፍ ንምቍጽጻር 
ዳህሳስን ቍጽጽርን የካይድ ኣሎ

ሚኒስትሪ ሕርሻ፡ ለበዳ ኣዕዋፍ ኴላ-ኴላ ኣብ 
ዞባታት ጋሽ-ባርካን ዓንሰባን ንምቍጽጻር፡ ኮለላን 
ቍጽጽራዊ ስርሓትን የካይድ ከምዘሎ፡ ጨንፈር 
ህዝባዊ ርክባት ናይ’ቲ ሚኒስትሪ ገሊጹ።
ኣብ ኣስታት 25 ሃገራት ኣፍሪቃ - ኣብ 

ሓውሲ ምድረ-በዳ፡ ናይ ሳዕሪ ቦታታትን 
ጀቕጀቕ ጫካታትን ዝርከባ ኣዕዋፍ ኴላ-ኴላ፡ 
ኣብ ሃገርና’ውን ኣብ ዝሓለፈ ዓመታት ኣብ 
ጋሽ-ባርካ ጥራይ ይኽሰታ ምንባረን፣ ኣብ’ዚ 
ወቕቲ’ዚ ግን ንመጀመርታ እዋን ኣብ ዞባ 

ኣህጉራዊ መዓልቲ መምህራን ተዘኪራ5 ጥቅምቲ - ኣህጉራዊ መዓልቲ 
መምህራን፡ “ኣብ ጎኒ መምህራን ብምቛም፡ 
ደረጃኦም ክብ ነብል” ብዝብል ቴማ፡ 
ነታ ዕለት ብዘንጸባርቕ መሰናድኦታት 
ተዘኪራ።

ብደረጃ ሃገር ኣብ ኣስመራ ኣብ ዝተኻየደ 
ስነ-ስርዓት፡ ኣብ ሚኒስትሪ ትምህርቲ ዋና 
ዳይረክተር ክፍሊ ምርምርን ምምዕባል 
ዓቕሚ-ሰብን ኣቶ ጴጥሮስ ሃይለማርያም 
ኣብ ዘስመዖ ቃል፡ መንግስቲ ኤርትራ - 
መሰረታዊ ትምህርቲ መሰልን ግዴታን 
ናይ ነፍሲ-ወከፍ ዜጋ ምዃኑ ብምእማን፡ 
ካብ ቅድመ-ትምህርቲ ጀሚሩ ኣብ’ቲ 
ጽላት ዝገብሮ ዘሎ ገዚፍ ወፍሪ፡ ምስ 
ደገፍ ሕብረተሰብ ንመምህራን ተደሚሩ፡ 
ኣብ ባይታ እወታዊ ለውጢ የመዝግብ 
ከምዘሎ ገሊጹ።

ኣቦ-መንበር ማሕበር መምህራን 
ኤርትራ - መምህር ስምኦን መሓሪ 
ብወገኑ፡ ቀንዲ ዕላማ ናይ’ቲ ማሕበር፡ 
ሞያዊ ዓቕሚ መምህራን ክብ ብምባል 
መስርሕ ምምሃርን ምስትምሃርን ምሕያል 
ከምዝዀነ ብምጥቃስ፡ ኣብ ጽላት 
ትምህርቲ ዓይነታዊ ለውጢ ንምምጻእ 
ኣብ ዝካየድ ዘሎ ጻዕሪ፡ ቀንዲ ተዋሳኣይን 
ወሳኒን መምህር ስለዝዀነ፡ መምህራን 

ሞያኦም ዘሰክሞም ሓላፍነት ብግቡእ 
ከተግብሩ ኣዘኻኺሩ። 

ኣብ’ቲ ኣጋጣሚ፡ ንኣገዳስነት ሞያ 
ምምህርና ዘንጸባርቕ ሰሚናር፡ ከምኡ’ውን 
ባህላዊ መሰናድኦ ብተመሃሮ መባእታ 
ቤት-ትምህርቲ መደበር ቀሪቡ።

5 ጥቅምቲ - ኣህጉራዊ መዓልቲ 
መምህራን፡ ብደረጃ ዓለም ንመበል 33፣ 
ብደረጃ ሃገር ድማ ንመበል 30 ግዜ’ያ 
ትዝከር ዘላ።

ኣብ 1958 ዝተመስረተን ኣብ’ዚ እዋን’ዚ 
ኣስታት 30 ሽሕ ኣባላት ዘለውዎን 
ማሕበር መምህራን ኤርትራ፡ ኣብ 

1996 ኣባል ማሕበር መምህራን ዓለምን 
ኣፍሪቃን ከምዝዀነ ሰነዳቱ የነጽር።

እዚ ከም’ዚ’ሉ እንከሎ፡ ማሕበር 
መምህራን ኤርትራ ጨንፈር ዞባ ሳዋ፡ 
ብምኽንያት 5 ጥቅምቲ - ኣህጉራዊ 
መዓልቲ መምህራን ኣብ ሳዋ ንልዕሊ ሓደ 
ወርሒ ከካይዶ ዝጸንሐ ትምህርታውን 
ስፖርታውን ውድድራት፡ ብ4 ጥቅምቲ 
ተዛዚሙ።

ኣቦ-መንበር ናይ’ቲ ጨንፈር መምህር 
እንድርያስ ተኽሉ ኣብ ዘስመዖ ቃል፡ እቲ 
ኣብ መንጎ መምህራን ቤት-ትምህርቲ 
ዋርሳይ-ይከኣሎ ዝተኻየደ ውድድራት፡ 
ኩዕሶ እግሪ፡ ኩዕሶ መርበብ፡ ባድመንተን፡ 
ቴንስ ጠረጴዛ፡ ቢልያርዶ፡ ኣትለቲክስ፡ 
ሓፈሻዊ ፍልጠት፡ ሓጺር ዛንታን ግጥምን 
ዘጠቓለለ ምንባሩ ገሊጹ።
ዳይረክተር ቤት-ትምህርቲ ዋርሳይ-

ይከኣሎ መምህር ርእሶም ገብረሂወት 

ብወገኑ፡ ማሕበር መምህራን ኤርትራ 
ሞያውን ናይ ምትሕግጋዝን ማሕበር 
ስለዝኾነ፡ ነፍሲ-ወከፍ መምህር ንዕብየትን 
ምዕባለን ማሕበር ኣበርቲዑ ክሰርሕ፣ 
ከምኡ’ውን ነፍሱ ንምዕባይን ከባቢኡ 
ንምጽላውን ባህሊ ንባብ ከስርጽ ተላብዩ።

ኣብ መወዳእታ፡ ኣብ’ቲ ዝተኻየደ 
ውድድራት ብውልቅን ብጋንታን 
ንዝተዓወቱ ሽልማት ተዓዲሉ።            

ጸሮና - ነበርቲ ምምሕዳራት፡ ጽርግያ 
ደቀምሓረ-ጸሮና ይጽግኑ ኣለዉ

ኣብ ንኡስ ዞባ ጸሮና - ነበርቲ 
ምምሕዳራት ከባቢ ድብን ጎበለን፡ 
ብማእከል ዓዶም ሰንጢቑ ዝሓልፍ 
ጽርግያ ደቀምሓረ-ጸሮና ብምሩጽ 
ሓመድ ይጽግኑ ኣለዉ።

ኣብ’ቲ ሰሙናዊ ዝካየድ ዘሎ ወፈራ፡ 
ኣብ ሓደ እብረ ልዕሊ 350 ጉልበት ሰብ 
ይሳተፍ ከምዘሎ ዝሓበሩ ኣመሓደርቲ 
ናይ’ተን ምምሕዳራት ከባቢ፡ እቲ ስራሕ 
ቀጻሊ ምዃኑ ሓቢሮም። 
 
ኣዛዚ ናይ’ታ ኣብ’ቲ ስራሕ ትሳተፍ 

ዘላ ኣሃዱ ህዝባዊ ሰራዊት ብወገኑ፡ 
ኣብ’ቲ ከባቢ ዝሰላሰል መደባት ልምዓት 

ንምዕዋት ወትሩ ድሉዋት ምዃኖም 
ገሊጾም።
ብኻልእ ወገን፡ ቤት-ጽሕፈት ዕዮን 

ማሕበራዊ ድሕነትን ኣብ ንኡስ ዞባ ጸሮና፡ 
ን91 ጽጉማት ተመሃሮ ንዓመት ምሉእ 
ዘገልግሎም ናውቲ ትምህርቲ ዓዲሉ።

ሓላፊ ናይ’ቲ ቤት-ጽሕፈት ኣቶ ምስግና 
ፍስሃየ፡ እቲ ዕላማ - ብቑጠባዊ ጸገም 
ካብ መኣዲ ትምህርቲ ዝግለሉ ወገናት 
ከይህልዉን ማዕረ መዛኑኦም ትምህርቶም 
ብግቡእ ክከታተሉን ከምዝዀነ 
ብምጥቃስ፡ ካብ ናይ ዝሓለፈ ዓመታት 
ተመኵሮ፡ ውጽኢታዊ ከምዝዀነ ገሊጹ።

ዓንሰባ ተራእየን ከምዘለዋ፡ እቲ ሓበሬታ 
ኣፍሊጡ። 
ኣብ መፋርቕ መስከረም ኣብ ዞባ ዓንሰባ - ን/

ዞባ ሓመልማሎ ኣብ 20 ሄክታር ዝተራእየ 
ለበዳ ኣዕዋፍ ኴላ-ኴላ፡ ብ19ን 20ን መስከረም፡ 
ብምትሕብባር ክኢላታት ሕርሻ፡ ሓረስቶትን 
ምምሕዳርን ብወፈራ ሰፈረን ብምዕናዉ፡ ኣብ 
ትሕቲ ቍጽጽር ከምዝወዓለ ዝዝከር’ዩ። 
እዚ ለበዳ ኣብ ዞባ ጋሽ-ባርካ፡ ብፍላይ ድማ 

ኣብ ንኡስ ዞባ ጎልጅ ንምቍጽጻሩ ስሩዕ 

ዳህሳስን መጽናዕትን ይካየድ ኣሎ።
ዕስለ ኣዕዋፍ ኴላ-ኴላ፡ ልዑል ናይ ምብራር 

ክእለት ስለዝውንና፡ ካብ ሓደ ሃገር ናብ ካልእ 
እናሳገማ ኣብ ዘራእትን ሳዕርን ጉድኣት 
የውርዳ። 
ስለዝዀነ፡ ሓረስቶት ዝዀነ ተርእዮ ናይ’ዘን 

ኣዕዋፍ ኣብ ከባቢኦም ምስ ዝኽሰት፡ ኣብ 
ጥቓኦም ንዝርከብ ቤት-ጽሕፈት ሕርሻ ወይ 
ምምሕዳር ብቕልጡፍ ክሕብሩ፡ ሚኒስትሪ 
ሕርሻ ይጽውዕ።

ፎሮ - ዝርግሐ ትካላት ትምህርቲ ዕብየት የመዝገብ ከምዘሎ ተገሊጹ
ኣብ ንኡስ ዞባ ፎሮ፡ ዝርግሐ ኣብያተ-

ትምህርቲ ብ52 ሚእታዊት ከምዝዓበየ፣ 
ከም ውጽኢቱ ድማ ተሳትፎ ተመሃሮ 
ብሓፈሻ ናይ ደቂኣንስትዮ ድማ ብፍላይ 
ወሰኽ ከምዘርኣየ፡ ሓላፊ ኣገልግሎት 
ትምህርቲ መምህር እስማዒል ዓሊ ብ2 
ጥቅምቲ ኣብ ዝተኻየደ ኣኼባ ገሊጹ።

ብመሰረት ዝቐረበ ጸብጻብ፡ ኣብ 
ዓመተ-ትምህርቲ 2025/2026 ተሳትፎ 
ተመሃሮ ኣብ ስሩዕ ትምህርቲ ብ27 
ሚእታዊት፣ ኣብ መደብ ዓረዮት ድማ 
ብ29 ሚእታዊት ከምዝወሰኸ ክፍለጥ 
ተኻኢሉ።

ተሳተፍቲ ኣብ ዘካየድዎ ዘተ፡ መስርሕ 
ምምሃርን ምስትምሃርን ንምሕያል 
ብውህደት ክዕየ፣ ስልጠናታት ክሕይል፣ 
ብኩራት መምህራን መግትኢ ክግበረሉ፣ 
ከምኡ’ውን ዝተረኽበ ብልጫታት 
ተዓቂቡ ንዝበለጸ ውጽኢት ክዕየ ዝብልን 
ካልእን ርእይቶታት ኣቕሪቦም።

ሓላፊ ጨንፈር ትምህርቲ ዞባ ሰሜናዊ 
ቀይሕ ባሕሪ መምህር ረሺድ መሓመድ-
ዑስማን ብግደኡ፡ ኣብ’ቲ ንኡስ ዞባ 
ዝምዝገብ ዘሎ ዕብየት መርኣያ ንቕሓት 
ሕብረተሰብን ዘይሕለል ጻዕሪ መምህራንን 
ከምዝዀነ ብምጥቃስ፡ ብዝበለጸ ክድፋኣሉ 

ተላብዩ።
ኣብ ምምሕዳር ንኡስ ዞባ ፎሮ ሓላፊ 

ኣሃዱ ማሕበራዊ ኣገልግሎት ኣቶ 
ዘርእዝጊ ነማርያም ኣብ ዘስመዖ መዛዘሚ 
ቃል፡ መስርሕ ምምሃርን ምስትምሃርን 
ምዕዋት ንሚኒስትሪ ትምህርቲ ጥራይ 
ዝግደፍ ስለዘይኮነ፡ ኩሎም መሻርኽቲ 
ብሓፈሻ ምምሕዳራት ከባቢ ድማ 
ብፍላይ ቀዳምነት ሂቦም ክሰርሑሉ 
ኣዘኻኺሩ።

ኣብ ንኡስ ዞባ ፎሮ፡ ካብ መዋእለ-
ህጻናት ክሳብ ካልኣይ ደረጃ ዝዝርጋሓ 
97 ትካላት ትምህርቲ ኣለዋ።

መንደፈራ - ንዝበጽሐ ዘራእቲ ምክትታል ክግበረሉ 
መዘኻኸሪ ቀሪቡ

ኣብ ንኡስ ዞባ መንደፈራ፡ ብጻዕሪ 
ህርኩታት ሓረስቶት ኣብ ደረጃ ምውላድን 
ምሽዋትን ዝበጽሐ ኣዝርእቲ እቲ ዝድለ ፍረ 
ምእንቲ ክህብ ግቡእ ምክትታል ክግበረሉ፡ 
ሓላፊ ቤት-ጽሕፈት ሕርሻ ናይ’ቲ ንኡስ 
ዞባ ኣቶ በረኸት ተኽለስላሰ ኣዘኻኺሩ።
ሎም-ዘበን ክራማት ዝናብ ኣብ ግዜኡ ኣብ 

ርእሲ ዘይምጅማሩ ሓላፍ-ዘላፍ ብምንባሩ፡ 
ሓረስቶት ዘራእቶም ኣብ ወቕቱ ክበቊል 
ከምዘይከኣለ ብምሕባር፡ ኣብ መወዳእታ 
ወርሓት ሓምለን ነሓሰን ብዝሃረመ ደሓን 
ዝርግሐን መጠንን ዝነበሮ ዝናብ ግና፡ 
ድሒሮም ዝተዘርኡ ኣዝርእቲ ክበቚሉ 
ከምዝኸኣሉ ገሊጹ።
ኣብ ወቕቲ ክራማት ብሓፈሻ 525 ሚሊ-

ሜተር ዝነበሮ ዝናብ ከምዝሃረመ ዝሓበረ 
ኣቶ በረኸት፡ ኣብ ቈላታት ኣብ ዝርከባ 
ምምሕዳራት ከባቢ ዝበቘለ ኣዝርእቲ፡ 
ብሰንኪ ዋሕዲ ዝናብ ከም’ቲ ዝድለ 
ከምዘይሰሰነ፣ ኣብ’ተን ዝተረፋ ምምሕዳራት 
ከባቢ ግን ዝሓሸ ከምዝኾነ ኣብሪሁ።
እቶም ግራውቶም ብግቡእ ዘመሓደሩን 

ዘራእቶም ዝተኸናኸኑን ሓረስቶት፡ 
ንዝተረኽበ ዝናብ ኣብ መዓላ ስለዘውዓሉ፡ 
ዘራእቶም ኣብ ትስፉው ደረጃ ከምዝርከብ 
ዝጠቐሰ ኣቶ በረኸት፡ ኣቐዲምካ ዝግበር 
ንጥፈታት ምዕቃብ ማይን ሓመድን፡ 
ከምኡ’ውን ምምድማድን ምድኳዕን 
መሬት ሕርሻ፡ ኣብ ግዜ ዋሕዲ ዝናብ’ውን 
ጽቡቕ ውጽኢት ክርከቦ ዝኽእል ኣገባባት 

ስለዝኾነ፡ ሓረስቶት ዝያዳ ክደፍኡሉ 
ኣዘኻኺሩ።
ንኩነታት መገሃጫን ዲጋታትን 

ኣመልኪቱ ድማ ኣቶ በረኸት፡ ዝበዝሓ 
ዲጋታትን ራህያታትን ዝኣክል ዝናብ 
ከምዘይረኸባ፣ ብኡ መንጽር ድማ ትሕዝቶ 
ትሕተ-ባይታዊ ማይ ክንኪ ከምዝኽእል 
ብምሕባር፡ ቀለብ ጥሪት’ውን ከም’ቲ ዝድለ 
ከምዘይሰሰነ ኣረዲኡ።
ኣብ መወዳእታ ሓረስቶት፡ ዘራእቶም 

ክሳብ ኣብ ቆፎኡ ዝኣቱ ካብ ባልዓትን 
ጻህያይን ክከናኸኑን ንተኽእሎታት ዝናብ 
ቀውዒ ኣብ ግምት ብምእታው ዝኣኸለ 
ኣብ ግዜኡ ክእክቡን ኣተሓሳሲቡ።

ኰብላሊ
ኣብ ኣስመራን ዓድታት ኤርትራን

ተስፋይ እስቲፋኖስ
3ይ ክፋል

ተስፋይ እስቲፋኖስ ኣብ ጸወታ ጎልፍ

ብሓንቲ ቅላዕ ኣብ ናይ 157 ያርድ ጉድጓድ ብምእታው ኣብ ኣህጉራዊ ናይ ክኢላታት ጎልፍ 
ስፖርት ክብሪ መዝገብ ክኣቱ ከም ዝበቓዕኩ ዝገልጽ ምስክር ወረቐት

ካብ መጻሕፍቲካብ መጻሕፍቲካብ መጻሕፍቲካብ መጻሕፍቲ
ካብ ዘይንስኻ ምምሳል፡ ንገዛእ ርእስኻ 

መሲልካ ብርእሰ-ምትእምማን ምጕዓዝ ዝበለጸ 
ጥዕና፡ ሞራልን ተስፋን ዝህብ ክብሪ እዩ። 
ኣቦታትና፡ “ካብ ምህሮስ ኣእምሮ!” ዝበሉ፡ 
ንልቦናኻ መርሚርካ ኣብ ሓቂ ተመርኲስካ፡ 
ንገዛእ ርእስኻ ምምሳል ጥዕና ከም ዝኾነ 
ክሕብሩና ስለ ዝደለዩ እዮም። ኣብ ግዜ 
ዓሌታዊ መግዛእቲ ጥልያን፡ ስርዓተ-ትምህርቲ 
ንደቀባት ኤርትራውያን ዘንቅሕ ነይሩ ክበሃል 
ኣይከኣልን እዩ። ስርዓተ-ልቦና ኣቦታትና ግን፡ 
ብዘይጥርጥር ዓቢይ እዩ ነይሩ። 

“...ንኺድ ናብ ትምህርቲ፡ ለይቲ ምስ 
መዓልቲ፡ ንሳ እያ ዓባይ ሃብቲ!” ንእሽቶይ 
ከሎኹ ካብ ንደጋግሞ ዝነበርና ዘይርስዖ 
መዛሙር እዩ። ገዛኢ ጥልያን ንኣስተርጎምትን 
ተለኣኣኽትን ዝኾኑዎ ደቀባት ክሳዕ ራብዓይ 
ክፍሊ ክምህር እንከሎ፡ ብዙሓት ደቀባት ከኣ፡ ብ 
ከም ኤቫንጀሊስትን ናይ ካቶሊክ ሚስዮናትን 
ዝኣመሰሉ ዝተፈላለዩ ሚስዮናውያን ዝተማህሩ 
ነይሮም እዮም። 
ድሕሪ ምውዳቕ ገዛኢ ጥልያን ኣብ ካልኣይ 

ኲናት ዓለም፡ ወተሃደራዊ ምምሕዳር እንግሊዝ 
ንደቀባት ዝምልከት ናይ ትምህርቲ ፖሊሲ 
ኣውጽአ። ብማእከልነት ወደ’ባት መምህር 
ኢሳቕ ተወልደመድህን ድማ፡ ንመጀመርያ 
ግዜ ኣብ ታሪኽ ኤርትራ ብትግሃትን ቅንዕናን 
ነቲ ስርዓተ-ትምህርቲ ንምትግባር ተበግሶ 
ተወስደ። “ኣብ ትምህርቲ ኣብ ትምህርቲ፡ 
ንኺድ ናብ ትምህርቲ፡ ለይቲ ምስ መዓልቲ፡ ንሳ 
እያ ዓባይ ሃብቲ፡” ብዝብል ጭርሖ ዝተበገሱ 
መምህር ኢሳቕ ተወልደመድህን፡ እምነ-ኩርናዕ 
መሰረት ትምህርቲ ኣንጸፉ። ብዙሓት ካብ’ቶም 
ኣብ ፖለቲካዊ ይኹን ብረታዊ ቃልሲ ህዝቢ 
ኤርትራ ዝተሰለፉን ብድሕሪ ነዊሕን መሪርን 
ቃልሲ ናጽነት ዘውሓሱን ኤርትራውያን፡ 
ኣብ’ቲ እዋን’ቲ ትምህርቲ ዝጀመሩ እዮም። 
ደሓር መንእሰያት ኮይኖም ምእንቲ ሃገር 
ዝተበጀዉ፡ ዝሰንከሉን ናጽነት ሃገረ ኤርትራ 
ዘበሰሩን ብምዃኖም ድማ፡ ንዕኦምን ንመምህር 
ኢሳቕ ተወልደመድህንን ክብርን መጎስን 
ይኹን። 

ኣተዓባብያኻን መተዓብይትኻን ምዝካር 
ጸጋ እዩ። ካብ ህጻነይ ጀሚረ ንመተዓቢይተይ 
ጥራይ ዘይኮነ፡ ንኸባብየይ ክዝክር 
እንከሎኹ’ውን ዝስምዓኒ ሓበን ወሰን የብሉን። 
ንናይ’ቲ እዋን ቆልዓ ወይ መንእሰይ፡ ወለዱ 
ጥራይ ዘይኰኑ፡ ጎረባብቲ፡ መማህራንን ኣብ 
ከባቢኡ ዝነብሩ ሰባትን’ውን ከም ውላዶም 
ርእዮም ይሕልዉዎን ይሓልዩሉን እዮም 
ዝነበሩ። ብኣታቶም ተማእኪሉን ካብኣቶም 
ባህልን ልምድን ወሪሱን እዩ ዝዓቢ ዝነበረ። 
ኣብ ከባብየይ፡ ኣብ ካምፖ ዛብጥያ ይኹን 
ከባቢ ጎልፍ ዝርከቡ ስድራቤታት፡ ወረጃታት 
ሰብ ድስፕሊን እዮም ነይሮም። ብሃገራዊ 
ማሕበራዊ ናብራ ተማእኪሎም፡ ነቶም 
ተካእቶም ዝኾኑ ቆልዑ ብማዕዳን ተስፋን 
ይመርሑዎም ስለ ዝነበሩ፡ ኣነ ይኹን ካልኦት 
ናይ’ቲ እዋን ቆልዑ ብኣታቶም ተጸሊና ዝዓበና 
ዘይንርስዖም ክቡራት ስድራቤታት እዮም። 

መተዓቢይተይ ደቂ ቪላጆ ብዙሓት ክዀኑ 
እንከሎዉ፡ እቶም ዝበዝሑ ደቂ ገዛ ኮሎኛ፡ 
ቤት መኻእን ዓዲ ሰግዶን እዮም። ናይ ጎልፍ 

መተዓቢይተይን መዋዕልተይን፡ ካብ ናይ 
ጎልፍ መጻወቲ ቦርሳ ምስካም፡ ኮዓሳሱ ናይ 
ጎልፍ ምእራይን ምሻጥን ብዝረኽቡዎ ዝነበሩ 
መቝሽሽ ጥራይ ዘይኮነስ፡ በቲ ኣብኡ ዘጥረዩዎ 
ጎልፍ ናይ ምጽዋት ክእለትን ዝነበሮም 
ጸብለልታን እየ ብዝያዳ ዝዝክሮም። ንሳቶም፡ 
ኣዝዮም ንፉዓትን ክኢላታትን ኮይኖም፡ 
ንኣስመራ ጎልፍ ክለብን ንስፖርት ጎልፍ ኣብ 
ኤርትራን ዘላለዩ፣ ናብ ኢትዮጵያን ምብራቕ 
ኣፍሪቃን ካልኦት ቦታታትን እናኸዱ ብዙሕ 
ዓወታት ዘመዝገቡን ዋንጫ ዝጨበጡን ብ 
ርእሰ-ምትእምማን ምልከት ቋንቋ እንግሊዝ 
ዘጥረዩን እዮም። ኣብ’ዚ እዋን፡ ንዅሎም 
ክዝክሮም’ኳ እንተ ዘይከኣልኩ፡ ንገለ 
ካብኣቶም ንምጥቃስ፦
ዘርኣይ ረዘነ፡ ነታ “ሺት (Shit)” እትብል ናይ 

እንግሊዝኛ ቃል ናብ ዓዲ ሰግዶ ዘተኣታቶወን፡ 
ኣንስቲ ከይተረፋ ጣይታ ክስንክታ ከሎዋ፡ 
“ሺት” ከም ዝብላ ዝገበረን እዩ። ጸሃየ 
ገብረእንድርያስ፡ ጎይትኦም ወዲ ካቫሎ፡ ሰመረ 
ቪላጆ፡ ወልደሚካኤል ጳውሎስ፡ ተወልደ 
ጃዕፈር፡ ገረዝግሄር ጃዕመል፡ ፍረዝጊ ሂስኪ፡ 
መኮንን ገዛ ኮለኛ፡ ኢሳይያስ ዘወልዲ፡ ኣብርሃም 
ሶጋዕ፡ ኢትዮጵያ ሃይና፡ ድራር ጆው ምስ ሓዉ፡ 
ሃይለ፡ ኣስመሮም፡ ፍስሃየ ሰቺ፡ ፍስሃየ ይከኣሎ፡ 
ሓሞዶ ኢብራሂም፡ የዕብዮ ወልደማርያም፡ 
ገረንስአ ቪላጆን ካልኦት ብዙሓት ኣስማቶም 
ዘይዘከርኩዎምን ይርከቡዎም። 

ዝበዝሑ ካብ’ዞም ዝጠቐስኩዎም ይኹኑ 
ኣስማቶም ዝረሳዕኩዎም፡ ንፉዓትን በላሕትን 
መተዓቢይተይ፡ ኣብ ፖለቲካዊ ይኹን ብረታዊ 
ቃልሲ ህዝቢ ኤርትራ ግቡኦም ዘበርከቱ፣ 
ገሊኦም ከኣ፡ ምእንቲ ናጽነት ዝተበጀዉ ስለ 
ዝኾኑ፡ ክብርን መጎስን ንዕኦም ይኹን። ነበርቲ 
ቤት መኻእን ዓዲ ሰግዶን፡ ከም ናይ ኵለን 
ዓድታት ኤርትራ ብማሕረስ ክነባበሩ እንከሎዉ፡ 
ኣብ ዝተፈላለያ ኣብያተ ዕዮ ዝተዋፈሩ ሰብ 
ሞያን ምሁራትን’ውን ነይሮሞም እዮም። 
ገሊኣቶም’ውን ኣብ ዝተፈላለዩ ንጥፈታት 
ስፖርት ንፉዓትን ብርቱዓትን ከም ዝነበሩን፡ 
ክሳዕ ሕጂ’ውን ከም ዘሎዉን ብዙሕ ግዜ 
ይዝረብ’ዩ።

ገለ ካብ’ዞም ዝጠቐስኩዎም ሓያላት 
ስፖርተኛታት፡ ብዘደንቕ ክእለት ዓወታት 
ምምዝጋቦምን ዋንጫ ምዕታሮምን ኣብ 
መዝገብ ስፖርት ኤርትራ ተሰኒዱ ይርከብ። 
ኣነ’ውን ከም ሓደ ካብኣቶም መጠን፡ በቲ ኣብ 
ጎልፍ ክዓቢ እንከሎኹ ዘጥረኹዎ ክእለት 
እየ ኣብ ዝተፈላለያ ሃገራት ብዙሕ ዓወታት 
ዘመዝገብኩ። ንኣብነት፡ ኣብ 2011 ከምኡ’ውን 
ኣብ 2014፡ ኣብ ናይ ማእከላይ ምብራቕ ናይ 
ኣማተር ጸወታ ሻምፕዮን ኣብ ርእሲ ምዃነይ፡ 
ብሓንቲ ቅላዕ ካብ ርሑቕ ኵዕሶ ናብ ጕድጓድ 
ኣእትየ ኣብ ኣህጉራዊ ናይ ክኢላታት ጸወታ 
ጎልፍ ኣብ ናይ ክብሪ መዝገብ ክኣቱ በቒዐ’የ።

 ዓሰርተ ዓመት ኣብ ዘይመላእኩሉ ግዜ 
እየ ኮዓሳሱ ብምእራይን ብምቕባልን ኣቢለ 
ብዝረኽቦ ዝነበርኩ መቝሽሽ ምስ ግርስሳቕ፡ 
ታዕሪፋ ነዃልን ሽሊንን ናይ ገዛኢ እንግሊዝ 
ገንዘብ ዝተላለኹ። በዚ ምኽንያት ከኣ፡ ምስ 
ካልኦት መሳቶይን ካባይ ዝዓብዩን ኰይነ 

ናብ’ተን ኣብ ቪላጆ ዝነበራ 
ደዃኵን የመናውያን እናኸድኩ 
ክሕሽሽ ጀሚረ። ቪላጆ ጆንዮ፡ 
ኣዝዩ ዘደንቕን ፍሉይን ንእሽቶይ 
ቍሸት እዩ ዝነበረ። ጽርየት ጥራይ 
ዘይኰነ፡ ዘደንቕ ቪላታትን ገዛውትን 
ዝነበሮ፡ ብወራዙት ኤርትራውያንን 
ኢጣልያውያንን ካብ ጎረባብቲ 
ሃገራት ብዝመጽኡ ነበርትን ኣዝዩ 
ዝነኣድ ሰፈር እዩ ነይሩ። ብዕሙራት 
ደዃኵን፡ ብእንዳ ገሹ እንዳ ሻሂ፡ 
ብእንዳ በየነ (ኦቦ ተኪአ በየነ) እንዳ 

መጥሓን እኽልን ብቤት ሳዕስዒት ሚራዶርን 
ዝዓመረ ክኸውን እንከሎ፡ ብቤት ትምህርቲ 
እንዳ ደናግል፡ ኣብ ዓተለርያ ብዝርከብ እንዳ 
ኣፍራስን እንዳ ሓሸማን’ውን ፍሉጥ’ዩ ነይሩ። 
እቲ ኣውራ ንቪላጆ ፍናን ዝሃበን ስማ ዝያዳ 
ክገንን ዝገበረን ግን፡ ምኽፋት ቤት ትምህርቲ 
ሕብረትን ቤት ትምህርቲ ቴክኒክ ፖይንት 
ፎርን (Point IV) እዩ ዝነበረ። ቪላጆ ሓሊፍካ 
ዝርከብ፡ ሓውሲ ገጠራዊ ባህርይ ዘለዎ ቤት 
መኻእን ዓዲ ሰግዶን ክኸውን እንከሎ፣ 
ኣብ መጨረሽታ ናይ ቪላጆ ከኣ፡ ማሕበር 
ኣውቶቡስ ኣስመራ (እንዳ ሓረጎት) ስለ ዝነበረ፡ 
ዓቕሚ ንዝነበሮ ናብ ከተማ ክመላለስ ጸገም 
ኣይነበሮን። ኰይኑ ግና፡ መብዛሕትኡ ህዝብና 
ከም ልምድን ብሰንኪ ቁጠባዊ ጸገማትን 
ብእግሪ እዩ ዝጐዓዝ ዝነበረ። እቲ ካብ ኵዓሳሱ 
ጎልፍ ምእራይን ምሻጥን ወይ ካብ መጻወቲ 
ጎልፍ ኣባትር ዝሓዘ ቦርሳ ብምስካም ኣታዊ 
ዝረክብ እዩ ዝያዳ ኣብ ቀዳመ-ሰንበት ንኸተማ 
ዝኸይድ ዝነበረ።
 
ዝበዝሑ ኣብ ጎልፍ ዝውዕሉ፡ ካብ ሰኑይ 

ክሳዕ ዓርቢ ግዜኦም ኣብ ትምህርቶም ወይ 
ኣብ ካልእ ዋኒኖም እዮም ዘሕልፉዎ ዝነበሩ። 
ኣነ’ውን ካብ ሰኑይ ክሳዕ ዓርቢ ኣብ ካምፖ 
ዛብጥያ ስለ ዝዀነ ስፍራይ፡ ንዅሉ ኣብ 
ከባቢ’ቲ ካምፖ ዘሎ ምስትምቓር ጥራይ 
ዘይኰነስ፡ ከም ምሕላው ሕዛእትና፡ ካብኡ 
ተበጊስና ብቤተክርስትያን ሳን ፍራንቸስኮ 
(ገጀረት)፡ ብላሳለን ካራቨልን ጌርና ብፋብሪካ 
ቀይሕ ገመል (እንዳ ክርቢት)፡ ነዚ ሕጂ 
ንያላ ሆቴል ዘሎ ሓሊፍና ናብዚ ናይ ሎሚ 
እንሹራንስ (መድሕን) ኰይኑ ዘሎ ንበጽሕ። 
ካብኡ፡ ብባር ቶሪኖ ተጠዊና፡ ብራድዮ ማሪና 
ኣቢልና ንካምፖ ዛብጥያ ንምለስ። ኣብ ማእከል 
እዚ ዝጠቐስኩዎ ከባቢ፡ ካብ ካልእ ኩኽ ክሰርቁ 
ንዝመጽኡ ቆልዑ ብማንቲግ ኢና ነባርሮም 
ዝነበርና። 
ደቂ ገዛውተይ፡ ማለት ደቂ ካምፖ ዛብጥያ፡ 

ፈጺምካ ዘይርስዑ ፍሉያት መተዓቢይቲ 
እዮም። ኣብ ማእከል ካምፖ ንእሽቶይ 
መጻወቲ ሜዳ ኩዕሶ ስለ ዝነበረት፡ ኵዕሶ 
ብኻልሲ ወይ ኣብ ውሽጢ ፍሕኛ የእቲና 
ብኣጭርቕቲ ሸፊንና ምእንቲ ክንጻወት ክንደይ 
ናይ ኣቦታትና ካልስታት ዘየባኸንና። እታ 
ንእሽቶይ ሜዳ ብዙሓት ንፉዓት ተጻወትቲ 
ደቂ እቲ ገዛውቲ ኣፍርያ እያ። ብዓል በርሀ 
ፖታታ፡ ኢታሎ ቫሳሎን ካልኦት ውሩያት 
ተጻወትትን’ውን ናብ ጸወታ ዘመናዊት ኵዕሶ 
ቅድሚ ምስጋሮም፡ በዛ ንእሽቶይ ሜዳ ናይ 
ካምፖ ዛብጥያ ኣቢሎም እዮም ሓሊፎም። 
ዘይትርሳዓኒ፡ ዓርቢ መዓልቲ ኣቦይ ወላድየይ 
ናብ ካምፖ ዛብጥያ ይመጽእ እሞ፡ ኣብ 
እንዳ’ቦይ ፍስሓጽዮን (እንዳ ዓርኩ) ኣትዩ 
ንተኪአ ክጽውዓኒ ንገዛና ይሰዶ። ተኪአ ንገዛና 
መጺኡ፡ “ንዓ... ንዓ ኣቦኻ ኣብ ገዛና ይደልዩኻ 
ኣሎዉ፡” በለኒ። ብጕያ እንዳ’ቦይ ፍስሓጽዮን 
ኣትየ ነቦይ ርእይ ምስ ኣበልኩዎ፡ ብስምባደ 

ኣይ ጓሂ ኣይ ሓጐስ እየ ዝዀንኩ። ኣቦይ ስለ 
ዘስተብሃለለይ፡ “እ ... እእ ተስፋይ ከመይ ቀኒኻ፧ 
ደሓን ዲኻ፧ እንታይ ደኣ ኣይናፈቕካንን ዲኻ፧” 
ኢሉ ስሒቡ ሰዓመኒ እሞ፡ ቁሩብ ፍዅስ 
በለኒ። ሽዑ፡ “በሊ ለተኺዳን! እቲ ዝበልኩኺ 
ነደኡ ንገርያ። ሕጂ ሒዘዮ ክኸይድ እየ፡
” ብምባል ብድድ በለ። ለተኺዳን፡ ኣዲኡ 
ንተኪአ ብዓልቲ ቤት ኣቦይ ፍስሓጽዮን እየን። 
ሰምቢደ፡ ‘ናበይ፧’ ይብሎ እሞ፡ “ደሓን ደሓን 
ዝወደይ ኣይትሰምብድ፡ ንሹቕ ክንከይድ 
ኢና፡” በለኒ። ናብ ተኪአ ገጹ ግልብጥ ኢሉ 
ድማ፡ “ኣይትሕመቕ ተኪአ ወደይ፣ መጺአ 
ክበጽሓኩም እየ። ተስፋይ ከኣ ክምለስ እዩ፡” 
ምስ በሎ፡ ዝያዳ ፍዅስ በለኒ። 

ተኪአ፡ ነተን ባሊገኡ (ኣቦይ) ዘምጽኣሉ 
ክዳውንቲ ሒዙ መርቑለይ ክብሎ እንከሎ 
ኣደይን ኣደይ ለተኺዳንን ደበኽ ይብላ 
እሞ፡ “ወይለከይ! ክንደይ ደኣ ይጽብቕ፡ በል 
ባዕልኻ ኣብልዮ እዚ ወደይ፡” እናበላ መረቓኦ። 
ኣብ’ቲ እዋን ኣብ ገዛ ከኒሻ ናብ ዝርከብ ቤት 
ትምህርቲ ክመሃር ይሸባሸብ ስለ ዝነበረ፡ ኩሉ 
ሰብ እዩ ዝምርቖ ዝነበረ። ኣቦይን ኣደይን 
ሰላምታ ምስ ተለዋወጡ፡ ኣደይ፡ “እሞ ከምኡ 
ይሓይሽ ኢልካ፧” በለቶ። 
“እወ!” ምስ በላ፡ “ጽቡቕ እምበር፣ በል 

ተስፋይ ትምህርቲ ክትጅምር ኣቦኻ ክዳን 
ክገዝኣልካ እዩ መጺኡ ዘሎ። ደሓን ኪድ 
ምስኡ ዝወደይ” በለትኒ። ሐራይ ኣደይ፡ 
ኢለ ኣብ ብርካን ብርኪ ኣደይ ለተኺዳንን 
ተሳለምኩ። “ተስፋይ ቀዳዊና ይግበሮ፣ ጽኑዕ 
ርገጽ ዝወደይ! ሰኑይ ኣቦኻ ኣብ ቤት ትምህርቲ 
ሕብረት ከመዝግበካ እዩ፡” ኢላትኒ ብድድ 
በለት። ኣቦይ፡ ነደይ ለተኺዳንን ደቆምን ስዒሙ 
ንዓይ ሒዙኒ ካብ’ቲ ገዛ ወጽአ። ብሽግለታ ስለ 
ዝነበረቶ፡ ንካምፖ ዛብጥያ ሕቖና ሂብና ናብ 
ሹቕ ኣምራሕና። ኣብኡ ክዳን ክዕቀን ከሎኹ፡ 
ኳደርኖን ላቢስን (ጥራዝን ርሳስን) ሳንጣን 
እውን ገዛእና። እዚ ክንገብር ከሎና፡ ብዙሓት 
ሰባት ብፍሕሹው ገጾም ነቦይ ሰላም ድሕሪ 
ምባል፡ “መዓስ ደኣልና ንረኽበካ፧” እናበሉ 
ብተደጋጋሚ ክሓትቱዎ ተዓዘብኩ’ሞ፡ ኣዝየ 
ተሓጐስኩ። ሽዑ መዓልቲ ዝግዛእ ገዚእና 
ንገዛና (ጎልፍ) ምስ ከድና፡ ካልኣይቲ ኣደይ፡ 
“ሕጂ ግርም ገበርካ። ካብ ኣብ’ዚ ጐልጎል 
ምውዓል ኣብ’ቲ ቤት ትምህርቲ እንተ ወዓለ 
ይሓይሽ” እናበለት ሰዓመትኒ። ብፍሽኽታ 
ድማ፡ “ኣይትሕመቕ ዝወደይ! ሰብኣይ ኩን” 
በለትኒ። 

ኣብ’ቲ እዋን፡ ብድሕሪ ኣፈወርቂ ሓወይን 
ምሕረትኣብ ወዲ ሓወቦይን ኣነንያ ሓወይ’ውን 
ተወሊዱ ስለ ዝነበረ፡ ገዛና ፉሕፉሕ እዩ ዝብል 
ዝነበረ። ነሕዋተይ ምስ ሰዓምኩ ከኣ፡ “ደሓን 
ኣደይ፡ ነዚኦም’ውን ምስ ተመሃርኩ ባዕለይ 
ክምህሮም እየ፡” በልኩዋ። ተሓጒሳ፡ “ግርም 
ዝወደይ ዕምርኻ የንውሓዮ!” እናበለት ደጊማ 
ሰዓመትኒ። 

ቀዳም ይኹን ሰንበት ኣብ ጎልፍ መዋዕልተይ 
ዝነበሩ፡ ዕላሎም ብዛዕባ ኣብ ቤት ትምህርቲ 
ሕብረት ምምዝጋብ እዩ ዝነበረ። ኣነ’ውን 
ኣይሰነፍኩን - ንመዋዕልተይ ብዛዕባ ምምጻእ 
ናይ ኣቦይ ናብ ካምፖ ዛብጥያ ኮነ፡ ብዛዕባ’ቲ 
ብዙሓት ሰባት ናብ ኣቦይ እናመጽኡ ሰላም 
ክብሉዎ ኣብ ሹቕ ዝተዓዘብኩዎ፡ ብዅርዓት 
ኣዕለልኩዎም። ከም ቀደመይ ከኣ፡ ክሳዕ 
ሰኑይ ትመጽእ ኣብ ሜዳ ጎልፍ ኵዓሳሱ ካብ 
ምእራይ ኣየቋረጽኩን። 

ብዛዕባ’ቲ ኵዓሳሱ ካብ ምእራይ ዝረኽቦ 
ዝነበርኩ መቝሽሽ ኣቦይ ሓቲቱኒ ወይ 
ተዛሪቡኒ ኣይፈልጥን እዩ ነይሩ። ሰንበት 
ምሸት ትምህርቲ ቅድሚ ምምዝጋበይ ግን፡ 
“ተስፋይ፡ እዘን ኵለን ኵዓሳሱ ናይ ጎልፍ ኣብ 
ማይበላ ሓጺብካ መቝሽሽ ትረኽበለን ኢኻ። 
ንመግዝኢ፡ ኳደርኖኻን ካልእ ኣብ ትምህርቲ 
ዘድልየካ ነገራትን ዘይተውዕሎ ዝወደይ፧” 
በለኒ። ምስ ናይ ጎልፍ መዋዕልተይ ኣብ ቪላጆ 
እናኸድኩ፡ ካብ ደዃኵን እንዳ ጀበሊ ባኒ 
ምስ መዓር ከም ዝገዝእ፡ ሓደ ሓደ ግዜ’ውን 
ጋዞዛን ካራሜላታትን ነሕዋተይ ሒዘሎም 
ከም ዝመጽእ ይፈልጥ ከም ዝዀነ ነገረኒ። 
ከይሰምበድኩ ሐራይ ኣቦይ በልኩዎ። 

ኣቦይ ናይ ገዛኢ ጥልያንን ገዛኢ እንግሊዝን 
ወተሃደር ብምንባሩ፡ ብድስፕሊን ዝሰልጠነን 
ካብ’ቶም ኣሎዉ ዝበሃሉ ደቂ ከተማ ኮይኑ 
ሰፊሕ ኣረኣእያ ዝነበሮን እዩ። ንዅሉ ነገር 
ድማ፡ ብማዕዳ እዩ ዝሓልፎ ዝነበረ። ሰኑይ 
ንግሆ፡ ምስ ኣቦይ ብጊሓቱ ኢና ንኽምዝገብ 
ናብ ቤት ትምህርቲ ሕብረት ዝኸድናን 
ዝተመዝገብኩን። ቤት ትምህርቲ ሕብረት፡ 
ኣብ’ቲ ምዝገባ ዝተጀመረሉ ሰኑይ መዓልቲ፡ 
ካብ ቪላጆ፡ ጸጸራት፡ ፎርቶ፡ ዓተለርያ፡ ቤት 
መኻእ፡ ዓዲ ሰግዶን ዓዲ ኣቤቶን ጥራይ 
ዘይኰነስ፡ ካብ ኵሉ ቦታታት ከተማ ኣስመራን 
ርሑቕ ዓድታትን ንኽምዝገቡ ብዝመጽኡ 
ቆልዑን ወለድን ኣዕለቕሊቑ ነበረ። ከምኡ 
ዝበለ ብዝሒ ቆልዑን ወለድን ክርኢ ናይ 
መጀመርያይ ስለ ዝነበረ፡ ከም ዓቢይ ብዓል 
ወይ ንግደት እየ ርእየዮ። ኣብ መጀመርያ 
መዓልቲ፡ ክፍልናን ኮፍ ንብለሉ ቦታን ምስ 
ፈለጥና፡ ወለድና ገዲፎሙና ከዱ።

....ይቕጽል....ይቕጽል

ሎሚ ኣብ ERI-TV
ሰዓት	   መደብ	

10፡15	 ብሚኒስትሪ ትምህርቲ 	
        ዝዳሎ ኣካዳማያዊ መደብ
11፡45	 ደርፊ
12፡00	 ሃገራዊ መዝሙር
12፡02	 ድራማ
12፡30	 ዜና (ትግርኛ)
12፡50	 ዜና ስፖርት
12፡55	 ተክ ኢንሳይት
13፡30	 ዜና (ዓረብ)
13፡45	 መደብ ቴራብ 
14፡25	 መደብ ህርመት
15፡30	 ብሚኒስትሪ ትምህርቲ                                                                                                                                            

        ዝዳሎ ኣካዳማያዊ መደብ
17፡00	 ዜና (ትግርኛ)
17፡15	 ደርፊ 
17፡30	 ዜና (ዓረብ)
17፡45	 መደብ ማእገር
20፡00	 ዜና (ትግረ)
20፡15	 መልሲ ኣብ መስመር
21፡00	 ዜና (ትግርኛ)
21፡25	 ዶክመንት
22፡00	 ዜና (ዓረብ)
22፡10	 ደርፊ
22፡30	 ዜና (እንግሊዝ)
22፡40	 ፈንቅል

ማሕበራዊ ዕብየትማሕበራዊ ዕብየት
ብምትሕብባር ሚ/ዕ/ማ/ድሕነት ዝዳሎብምትሕብባር ሚ/ዕ/ማ/ድሕነት ዝዳሎ

ኣገዳስነት ባህሊ ስራሕ ኣብ ሕብረተሰብዳዊት ሰለሙን

ሚ/ዕ/ማ/ድሕነትን  

ዓለምና፡ ኣብዚ ሎሚ በጺሓቶ ዘላ 
ምዕባለ ዓበይቲ ዘመናዊ ትሕተ ቅርጺ፡ 
ዘመናውያን ነፈርቲ፡ ተሽከርከርቲ፡  
ዝተራቐቐ ኣጽዋር፡ ካልእ 
ቴክኖለጂያዊ ገስጋሳትን ንምብጻሕ 
ብርክት ዝበለ መድረኻት ሓሊፋ 
ትርከብ። ምህዞታት ኢንተርነትን ሰብ 
ሰርሖ ብልሕን ብወገኑ፡ ኣብዚ ዘመን 
ተማሂዞም ኣብ ጥቕሚ ካብ ዝወዓሉ 
ምህዞታት ምዃኑ ይጥቀስ።
ጥንታዊ ሕብረተሰብ ዓለም፡ ዝነበሮ 
ኣቃውማ ፍልመ ዴሳዊ ብምንባሩ፡ ካብ 
ኣሕምልትን ጥረታትን፡ እናማእረረን 
እናሃደነን ይነብር ነይሩ። ነቲ ዘድልዮ 
መሳርሒታት ድማ፡ ኣብ ከባቢኡ 
ካብ ዝርከብ ነገራት ከም ዕንጨይትን 
ሓውን ዝኣመሰለ ነገራት የናድዮ 
ምንባሩ ይፍለጥ። እዚ ድማ፡ ወዲ ሰብ 
ካብ ጥንቲ ኣትሒዙ፡ ባህሊ ስራሕ 
ዝነበሮ ፍጡር ምዃኑ የመልክት።

ስራሕ “ክብረት ዝህብ ክብሪ” ክበሃል 
ብተደጋጋሚ ሰሚዕና ንኸውን ኢና። 
ባህሊ ስራሕ ካብ ጥንቲ ኣትሒዙ 
ኣካል ህይወት ወዲ ሰብ ብምንባሩ፡ 
ንወዲ ሰብ በጺሕዎ ዘሎ ደረጃ 
ዕብየትን ኣፍራይነትን ክበጽሕ ዘኽኣለ 
ወሳኒ ረቛሒ ምዃኑ ይጥቀስ። 
ወዲ ሰብ፡ ባህሪ ስራሕ፡ ኣብ ባህሉን 
ተመኩሮታቱን እንተዘይህሉ፡ ኣብዚ 
ዘለዎ ደረጃ ክበጽሕ ኣይምኸኣለን።

ኣፍራይነት ንምድራኽ፡ ባህሊ 
ጸዓተኛነት ወሳኒ ረቛሒ እዩ። 
ጸዓተኛነት፡ ኣብ ዝተዋፈርካሉ 
ዕዮ ብቑዕን ኣድማዕን ብምዃን፡ 
ንዝተዋህበካ ዕማም ብዝግባእ 
ምስልሳል እዩ። ኣብ ስራሕ ዓለም ዘሎ 
ሰብ፡ ጸዓተኛን ህርኩትን ኣብ ዝኾነሉ 
እዋናት፡ ኣብ ውልቃዊ ህይወቱ 
ጥራይ ዘይኮነ፡ ሕብረተሰቡ ክቕይር 
ዝኽእል ዓቢ ስራሕ ናይ ምስራሕ 
ዓቕሚ’ውን ክውንን ይበቅዕ።

ሕብረተሰብ ኤርትራ፡ ካብ ጥንቲ 
ኣትሒዙ፡ ባህሊ ስራሕ ዝነበሮ ህዝቢ 
እዩ። ህርኩትነት፡ ጸዓተኛነት፡ ትግሃት፡ 
ምትሕግጋዝ ዝኣመሰሉ ክብርታት 
ካብ ጥንቲ ብምኹስኳሱ፡ ኣብ ባህሉን 
ስልጣነኡን ዓቢ ተራ ተጻዊቱ። ስራሕ 
ዘይብሉን ሃካይን ሰብ ኣብ ሕብረተሰብ 
ኤርትራ ቅቡል ኣይኮነን።

ስለዚ፡ ካብ ተጸባይነት ብምግልጋል 
ነብስኻ ንምኽኣል ዝግበር ጻዕሪ፡ ኣዝዩ 
ኣገዳስን ወሳኒን ካብ ዝኾኑ ክብርታት 
ሕብረተሰብ ኤርትራ እዩ። ርእስኻ 

ምኽኣል ዝብል፡ ኣብ ግዜ ብረታዊ 
ቃልሲ ብሰፊሑ ዝተሰርሓሉ ካብ 
ሰውራዊ ክብርታት፡ ምስ ክብርታት 
ሕብረተሰብ ኤርትራ ተሳንዩ ዝኸይድ 
ዝነበረ ምዃኑ ይንገር። 
ኣብ እዋን ሰውራዊ ቃልሲ፡ ህዝባዊ 
ግንባር ኣንጻር ኩሉ መሰናኽላት 
ገጢሙ ክዕወት ዘኽኣሎ ባህሊ ርእሰ 
ምርኮሳ እዩ። ኣብ ሓፋሽ ተጋዳላይን 
ህዝብን ዝሰረጸ መትከል ርእሰ ምርኮሳ፡ 
ህዝቢን ተጋዳላይን ኣብ ርእሱ ኣሚኑ፡ 
ዘቤታዊ ጸጋታቱ ብምጉስጓስ ክዕወት 
ዘኽኣሎ ረቛሒ እዩ። እዚ ሳላ ዝተገብረ 
ድማ፡ በዚ መትከል ዝተመርሐ ሰውራ 
ታሪኽ ሰሪሑ።

ድሕሪ ናጽነት መላእ ኤርትራ 
ዝተነድፉ ፕሮግራማት፡ ከም ሃገራዊ 
ቻርተር ኤርትራን ማክሮ ፖሊሲን፡ 
መትከል ርእሰ ምርኮሳን ማሕበራዊ 
ፍትሕን ከም እመነ ኩርናዕ 
ብምውሳድ፡ ዝተነድፉ እዮም። ኣብ 
ዝሓለፉ ዓመታት ናጽነት ዝተመዝገቡ 
ኩሉ መዳያዊ ልምዓታዊ ገስጋሳት፡ 
በዞም መትከላት ተመሪሖም ዝተሳለጡ 
እዮም።
እዚ ካብ ሃገር ደረጃ ሓሊፉ ኣብ 
ውልቀሰባት’ውን ክሰርጽ ትጽቢት 
ዝግበር ባህሊ፡ ርእሰ ምትእምማንን 
ቁጠባዊ ናጽነትን ኣብ ምፍጣር ዕዙዝ 
ግደ ይጻወት። ሰባት፡ ዝኾነ ዓይነት 
ሰራሕ ከይፈለዩ ክሰርሑ ዝኽእሉሉ 
ኩነታት ምፍጣር ወሳኒ ነገር እዩ። 
ስራሕ ዘማርጹ ሰባት፡ ኣብ ዙርያ 

ክብሪ ስራሕ ዘለዎም ንቕሓት ኣዝዩ 
ድሩት ምዃኑ ዘርኢ እዩ።
ተጸባይነትን ትህኪትን፡ ንሰባት ናብ 
ውድቀትን ድኽነትን ዝመርሑ 
ኣዕነውቲ ልምድታት እዮም። ገለ 
ንትህኪትን ተጸባይነትን ከም ኣመል 
ዝወሰዱ ሰባት፡ ኣብ ክንዲ ዝኾነ ሞያ 
ቀሲሞም ስራሕ ምስራሕ፡ ብርክት 
ዝበለ ቀምሽ ኣደይ ሓንኲሉኒ ዝዓይነቱ 
ምኽኒታት ብምምጻእ፡ ካብ ስራሕ 
ክሃድሙ ይረኣዩ።
እቶም ገለ ኣብ ከምኡ ዝኣመሰለ 
ሽግራት ዝገማድሑ ሰባት፡ ምሉእ 
ጥዕናን ዓይነ ብርክን ዝውንኑ 
እዮም። ኣብ ሃገርና ዘለዉ ስንኩላን 
ዝጠቕሱዋ ባህ ተበል ጭርሖ ኣላ፡ ንሳ 
ድማ “ስንኩል ኣካል እምበር ስንኩል 
ኣእምሮ የለን” ትብል እያ። ባህሊ 
ስራሕ፡ ኣብ ኩነተ-ኣእምሮ ዝውቀር 
ነገር ምዃኑ ድማ ንጹር ኣብነት 
ትህብ።
ምስዚ ኣብ ላዕሊ ዝተጠቕሰ 
ክስተት ትኸይድ ሓንቲ ኣጋጣሚ 
ከዕልለኩም። ሓደ መዓልቲ ኣብ 
ኣውቶቡስ ተሳፊረ እናኸድኩ፡ ሓንቲ 
ብግምት ኣብ ዕድመ ሰላሳታት ትርከብ 
ጓል ኣንስተይቲ፡ ኣትያ ኣብ ቅድሚት 
ኮፍ ትብል፡ እቲ መራሕ መኪና፡ 
ንዕላል ክብል ብዛዕባ ኩነታት ስርሓ 
ብምሕታት፡ “ኣብ መዓልቲ ክንደይ 
ተእትዊ” ክብል ይሓታ። ጓልያት 
ትቕብል ኣቢላ፡ “ስራሕ እንተዝሒሉ 
ክሳብ 100 ናቕፋ፡ ስራሕ እንተሎ 
ድማ፡ ክሳብ 150 ናቕፋ የእቱ” 
ክትብል ትምልስ። 

ኣነ ብወገነይ ነዚ ምስ ሰማዕኩ፡ “ኣዝዩ 
ርቡሕ ስራሕን ኣታውን ዘለዋ ሰብ 
እያ ማለት እዩ” ክብል ሓሲበ። ኣብ 
ካልእ ኣጋጣሚ ምስኣ ተራኺብና 
ኣብ ነዕልለሉ ዝነበርና እዋናት፡ “እሞ 
ስራሕ ከመይ ኣሎ” ክብል ብገርሀይ 
ምስ ሓተትክዋ፡” እዋእ ናትና ስራሕ 
ከምቲ ትፈልጦ ኣብ ድንጋጸ ሰባት 
ዝምርኮስ ስለዝኾነ ቀዋምነት የብሉን” 
ክትብል መሊሳትለይ። ነዚ ምስ በለትኒ 
ንዕለታዊ ኣታዊታታ፡ ኣብ ምጽወታ 
ሰባት ተመርኲሳ ከምትኸይድ 
በሪሁለይ።

ጸኒሕና ኣብ ዝገብርናዮ ዝርርብ ድማ፡ 
መፍትሒ ግዝያዊ ጸገማታ ክትብል 
ከምዝኣተወቶን፡ ሓንሳብ ምስ ጀመረቶ 
ድማ ከቢድ ደልሃመት ብምዃን ካብኡ 
ምውጻእ ከም ዝኣበያን ገሊጻትለይ። 
ኣነ ብወገነይ ስራሕ ዘኽብር ነገር 
ስለዝኾነ፡ ስራሕ ከይነዓቐት ክትሰርሕ 
እንተ ተበጊሳ፡ ህይወታን ህይወት 
ካልኦትን ክትቅይር ዓቕሚ ከምዘለዋ 
ብምግላጽ፡ ካብ ተጸባይነትን ምጽወታን 
ካልኦት ትርሕቀሉ መንገዲ ክትፈጥር 
ተላብየያ።
እዚ ኣብ ላዕሊ ዝተጠቕሰ ኣብነት 
ኣብ ተመኩሮይ ዘጋጠመኒ ስለዝኾነ 
ዝጠቐስክዎ እዩ። ብስንፍናን ትህኪትን 
ተደሪኾም ምጽወታ ዝጽበዩ ሰባት ግን፡ 
ክሊ ዕድመን ጾታን ከይፈለዩ ዝርከቡ 
ምዃኖምን፡ ስንፍና ድማ ንዝኾነ ሰብ 
ኣብ ዝኾነ እዋን፡ ከጥቅዕ ዝኽእል 
ግናይ ኣመል ምዃኑ ምዝኽኻር’ውን 
ኣገዳሲ ኮይኑ ይስምዓኒ።

ኣብ ሕብረተሰብና ዘሎ ባህሊ 
ምትሕግጋዝ ዘኹርዕ እዩ። ንዘደኸመ፡ 
ዝተጸገመ፡ ዝሓመመ፡ ዝዘኽተመ ኮታስ 
ከቢድ ማሕበራዊ ሕሰም ዘለዎ ሰብ 
ምሕጋዝ ባህ ዘብል ባህሊ እዩ። እዚ 
መርኣያ ስልጡን ባህልን ክብርታትን 
ዝኾነ ተግባር፡ ካብ ወለዶ ናብ ወለዶ 
እናተሰጋገረ ምኻዱ ባህ ዘብል ነገር 
ምዃኑ ይጥቀስ።

እዚ ብሉጽ ባህሊ ከም ዘለዎ እናኾነ፡ 
ገለ ቁንጣሮ ቁጽሪ ዘለዎም ሰባት፡ 
ነዚ ናይ ልግስን ምትሕግጋዝን ባህሊ 
ሕብረተሰብ ኤርትራ መዝሚዞም፡ 
ናብ ምጽወታን ትኳቦን ዘቋምቱ 
ኣይተሳእኑን። ንርኡይ ጸገም ሃልይዎ 
ሓገዝ ዝሓትት ኣካል ምሕጋዝ፡ ባህ 
ዘብል ሞራላውን መንፈሳውን ዕግበት 
ዝፈጥር ነገር እዩ። ካብዚ ወጻኢ ግን 
ምሉእ ጥዕናን ኣእምሮን ሃልይዎ፡ 
ብትህኪትን ስንፍናን ተደሪኹ፡ ትኳቦ 
ንዝልምን ኣካል ምሕጋዝ ግን፡ ባህሊ 
ትህኪትን ስንፍናን ከስፋሕፍሕ 
ስለዝገብር፡ ክእረም ዘለዎ ጉዳይ እዩ። 

ኣብ ምስላ ሕብረተሰብና፡ ዳስ ሓውያ 
ዝበሃል ልሙድ ብሂል ኣሎ። እዚ 
ንሓደ ነገር ምስኣተኻዮ መውጽኢ 

ሓመድ ድበ ዓሎቕ

ኣብዚ ዓቢ ርስቲ ህያብ ሰማእታትና                               
ከርሱ ዝሃብተመ ብደም ኣዕጽምትና 
ብዓሎቕ ክንሰግድ መን ደቂ መን 

ኮይንና
 ኣሽንኳይዶ ሎሚ ኣብዚ ስልጡን 

ዘበን                          
 ሓሳድ ቀባቢርና ጊልያኡን 

ጎይታኡን
 ክብሪ ምስ ጨበጥና ብዋልታን 

ንሻንን
ኣብ መዋእል ታሪኽ ዘርኢ ወለዶና 
ኣብ ባሕሪ ይኹን መሬት ሕድገት 

መዓስ ጌርና
 ንምንታይ ደይብና ንኣዳል ንደንደን

 እንታይ ኣውሪዱና ናብ ባርካ 
ንደንከል 

ክንጸራርግ ጭርናዕ ዓለቕቲ ባሕርና                              
ንኽንነቅስ እሾኽ ምድሪ ቤትና

ኣካልን ትንፋስን ምሩጻት ከፊልና።
ዝፈሰሰ ደምና ጌና ከይነቐጸ

ጉዕዞ ዳግመ ህንጸት ኣብ ምባልና 
ታተ

ደግሲ ሕሉፍ ዓሎቕ ዋጋ ምስ 
ሓተተ

ጽንዓት ናቕፋ ናደው መወከሲ 
ጌርና

ውዕሎ ፈንቅል ጊንዳዕ ከም ጸበል 
ቀሚስና 

ኣብ ትማሊ ኴንና ንሎሚ ነቢርና
ጉዕዞ ነዊሕ ዘበን ብዋጋ ዘይሽነን                   

ጽንዓት ተቐኒትና ዓሎቕ ንኽንኩንን
 ሳቮያ ኢልና ንሕሰም ክንገጥሞ                           
 ጾም ሓላል መሪጽና ካብ ጮማ 

ትኳቦ                  
   መርሓና ኣነጺርና 
  ሻምላና ስሒልና                    

ናትና ዘይንህብ ንጽየን ዘይናትና                             
ተጋጢምና ምስቲ ብርቱዕ ማዕበል                           
ኣንፈቱ ዘይግመት ስብእነት ዝፍትን
    ተወጢሕና ኣብ ናይ ጽንዓት               	
         ጃልባ 	
ኣንፈት ዘይተጥፍእ ንፋስ እንዳ ሽበባ

 ሰጊርናዮ ዘበን ግዜ ተለዋጢ
 ሓመድ ድበ ዓሎቕ ልደት ስሉስ 

ሓቂ                   
 ንስሪ ኢድ ነሲኡ ርግቢ ንኽትዝንቢ                                           

ዳዊት ደበሳይ 
ሚ/ዕ/ማ/ድሕነትን

ክትስእነሉ ከለኻ ንዝኽሰት ጉዳይ 
ኣመልኪቱ ዝበሃል እዩ። ተጸባይነትን 
ምጽወታን ሓንሳብ ምስ ኣተኻዮ፡ 
ክትወጻሉ ናብ ዘይትኽእል ዓዘቕቲ 
ብምምራሕ ከቢድ ጸገም ዝፈጥር 
ግናይ ወልፊ እዩ። 

ስለዚ ኣብ ብባህሊ ዓያይነት፡ 
ኣፍራይነት፡ ህርኩትነት፡ ጸዓተኛነት 
ዝፍለጥ ሕብረተሰብ ኤርትራ፡ ሰባት 
ተጸበይቲ ምጽወታን ትኳቦን ክኾኑ 
ዝድገፍ ስለዘይኮነ፡ ቁንጣሮ ዝቑጽሮም 
ከምኡ ዝኣመሰለ ተግባራት ዝገብሩ 
ሰባት፡ ካብ ተግባሮም ተማሂሮም፡ 
ሞያን ዓቕምን ብምድላብ፡ ስራሕ 
ከይነዓቑ ብምስራሕ፡ ህይወቶምን 
ህይወት ስድራቤቶምን ክልውጡ 
ትጽቢት ይግበር።

ቃለ- መሕተትቃለ- መሕተት
ኣብርሃም ዘርአ (ወዲ-ሃለቃ)ኣብርሃም ዘርአ (ወዲ-ሃለቃ)

ቃለ- መሕትትቃለ- መሕትት
“ኣጽንዓይ፡ ሃጃሪ ዛንታታት እዩ ክኸውን ዘለዎ” መሓሪ ዕ/ሚካኤል (ጠዊል)

ኣብ ናይ ዓርቢ ሕታምና ምስ ኣጽናዕን ተመራማርን ኣፋዊ ያታታት ትግርኛ፡ 
ደራሲ መጽሓፍ ኣውሎን መልቀስን ‘ክልተ ኣራሑ’ መሓሪ ዕቚባሚካኤል (ጠዊል) 
ቃለ-መሕተት ኣካይድና ምንባርና ይዝከር። ንሎሚ ከኣ 2ይን መወዳእታን ክፋል 
ይስዕብ።

  - ነዚ መጽሓፍ ንኸተዳሉ ዝደረኸካ  - ነዚ መጽሓፍ ንኸተዳሉ ዝደረኸካ 
እንታይ እዩ፧እንታይ እዩ፧

ብዙሕ ግዜ ኣብ’ቲ ባህሊ እናጽናዕካ ምስ 
ከድካ፡ እቲ ሕብሪ ትሕዝቶታት ናይ’ቲ 
ሕብረተ-ሰብ ኣዝዩ እዩ ዝበዝሕ። ሕጂ 
ንስኻ ጥራይ ክንደይ ኣጽኒዕክ ኣለኻ 
ብግምት ይፈልጥ እየ። ኣፋዊ ያታታት 
ምስ በልካ፡ ኣፋዊ ግጥምታት ኣለዉ፡ 
ወግዒታት፡ ልምድታት፡ ኣፈ ታሪኽ፡ 
ሕንቅልሕንቅሊተይ፡ እንካ በል ኣዝግነኒ፡ 
ጽውጽዋይ፡ ተረካብ ዘረባ፡ ብዛዕባ ስልማትን 
ትልሂታትን ደርፍታቱን፡ . . .  ብዙሕ 
እዩ። ስለ’ዚ እቲ ትሕዝቶታት መጽናዕቲ፡ 
ኣብዞም እንብሎም ዘለና ኣፋዊ ያታታት 
ምስ ከድካ፡ ብዕምቆት ከኣ እናተረዳኣካ 
ምስ ከደ፡ “እንታይ ክገብር ኣለኒ”  ዝብል 
ሕቶ ምስ ተላዕለ፡ ንሕትመቱን ዋጋኡን 
ንምዝርጋሑ፡ ንትሕዝቶኡን ዘልዕሎ 
ኵርናዓትን ዝምልከት ሓሳባት ምስ ኣምጻኻ፡ 
ከተበርክት ከም ዘለካ ይስወጠካ። ከምኡ 
ዝብል ሓሳብ ምስ መጽአ፡ “ናይዞም ክልተ 
ስሙያት ኣራሑ ክኢላታት ኣፋዊ ስነ-
ግጥሚ ካብኡ ናብኡ ከኣ፡ ናይ ኣውሎን 
መልቀስን ወይ ማሰን መልቀስን ዝነበሩ 
ክኢላታትዶ ክሰርሕ” ኢልካ ትብገስ። በቲ 
ናይ መጽናዕቲ ሸነኻት ዝበዝሐ ትሕዝቶ 
ረኺበሎም ዝብል እምነት ምስ ኣሕደርኩ፡ 
ናይዞም ክልተ ሰባት ብቐዳምነት ክጽሕፍ 
መሪጸ። ከምቲ ኣብቲ መጽሓፍ ጠቒሰዮ 
ዘለኹ’ውን፡ ‘ቀዳማይ መጽሓፍ’ እየ 
ኢለዮ ዘለኹ። ድሮ’ውን ድሕሪ ሕትመት 
ክኢላታትን ግዱሳትን ናይ’ዚ ዓውድን 
ስድራቤት ናይዞም ሰባትን ክምልኡለይ 
ጀሚሮም ኣለዉ። ሓደ ዝተወሰነ ዓውዲ 
ወይ  ክሳድ ክትገብረሉ ኣለካ ብዝብል 
ርድኢት፡ ናይዞም ክልተ ክኢላታት 
ኣፋዊ ያታ ንሕትመት ኣብቂዐዮ ማለት 
እዩ። ካልእ ተወሳኺ ጅር ኣፋዊ ያታ 
ኣብ’ቲ መጽሓፍ ኣንጸባሪቐዮ ከም 
ዘለኹ፡ ብዙሓት ምስ ኣውሎን መልቀስን 
ዝተሓሓዝ ኣፋዊ ግጥምታት ከም ወተር 

በሎ፡ ድርሳን፡ ያላኻ... ኣዝዮም ብዙሓት 
ኣፋዊ ግጥምታት ኣለዉ። 

- ነዚ መጽሓፍ ንምድላው ከመይ  - ነዚ መጽሓፍ ንምድላው ከመይ  
ሰጊርካዮ፧ ዝተሓልፈ መስርሕ ከመይ ሰጊርካዮ፧ ዝተሓልፈ መስርሕ ከመይ 
ትዝክሮ፧ትዝክሮ፧

ጸሓፋይ ምዃን ሓደ ነገር ኣሎ። ካልኣይ፡ 
እቲ ናይ መጽናዕቲ ነገራት ከኣ ሓደ ርእሱ 
ዝኸኣለ ዓቢ ረቛሒ እዩ። ሓደ ዝዀነ ስራሕ 
ናይ መጽናዕቲን ኣጽናዓይን እቲ ተበግሶን 
ወኒን እንተ ዘይሃልዩካ፡ ኣዝዩ ከቢድ እዩ። 
እቲ ድሌትን ተበግሶን ክህልወካ ኣለዎ። 
ብዙሓት መሳቶይ ኣብቲ መጽናዕቲ 
ዝሳተፉ ኣለዉ፡ ይፈልጥዎ እዮም። 
ንዝበዝሕ ሸነኻት መጽናዕቲ ብሰናይ 
ድሌትን ጽቡቕ ተበግሶን ስለ ትጅምሮ፡ 
እቲ ዕድል ዝገበርናዮ ነገር ከም ስራሕ 
ብዛዕባ ክብደቱን በዳህነቱን ከይሓሰብና 
ኢና፡ ኣብ’ቲ ሞያ ነዊሕ እዋን ተጓዒዝና። 
መጽናዕቲ ክትገብር እንከለኻ፡ ነቲ ዘጓንፈካ 
ብድሆታት ዘይኰነ እቲ መጽናዕቲ ምስ 
ገበርካ እትረኽቦ ሓድሽ ልቦናን ጥበብ 
ናይ’ቲ ሕብረተ-ሰብናን እዩ ዝያዳ 
ድርኺትን ፍናንንን ዝዀነካ። ክብደቱ 
ግን መዓስ እዩ ዝመጽእ እናዓሞቕካ ምስ 
ከድካ እዩ። ወይ ኣብ’ቲ ሞያ ኣተሓሕዛኻ 
እናዓሞቐን እናሰፍሐን ምስ ከደ ሽዑ’ዩ 
እቲ በዳህነት ናይ መጽናዕቲ ዝመጽእ።  

-	 ብኸመይ፧-	 ብኸመይ፧

ንስኻ ከም ኣጽንዓይ ንናትካ ድሌት 
ንምምላእ ወይ ባህ ኢሉካ ትገብሮ 
ዘይምዃኑ እናበርሃልካ ምስ ከደ፡ 
ንጸጋታትካ፡ ንታሪኽን ድሕረ-ባያታን 
ናይ’ቲ ክትኵዕቶ ዝጀመርካ ኣብኡ ዘለዉ 
ሽርጓናታትን ውረድ ደይብን ንሱ’ዩ ነቲ 
ስራሕ ዘኽብዶ። ክኸብድ ምስ ጀመረ 
ከኣ፡ ዝያዳ እቲ መቐረቱ እናተረዳኣካን 
እናተሓሓዝካዮን ትኸይድ። ኣጽንዓይ፡ 
ሃጃሪ ዛንታት’ዩ ክኸውን ዘለዎ። 

-	 ሃጃሪ እንታይ ማለት እዩ፧-	 ሃጃሪ እንታይ ማለት እዩ፧ 
ሃጃሪ ማለት ደኣ፡ 

ከብቲ ጽሩይን ጽቡቕን 
ሳዕሪ ደልየን ቅልጣፈ 
ብዝተሓወሶ ክምእርራ፡ 
ክደልያ፡ ክብህጋ፡ ሃነፍነፍ 
እናበላ ብተመስጦ 
ክበልዓ እንከለዋ ምህጃር 
ይበሃል።

-	ሕራይ ቀጽል።-	ሕራይ ቀጽል።

ታሪኽ ናይ’ቲ 
ሕብረተ-ሰብ ታሪኽ 
ናይ ውልቀ-ሰብ ኢኻ 
ትእክብን ትጽሕፍን። 
ስለ’ዚ ከምኡ እንድሕር 
ደኣ ኰይኑ፡ ክንደይ 
ወለዶታትን ግዜን 
ዘሕለፈ ታሪኽ፡ በቲ ልክዕ 
ኣበጋግሳኡን ትርጕሙን 

ክትረኽቦ ትኽእልዶ፡ እዚ ሓደ ዓቢ ሕቶ 
እዩ። ዋላ እቶም ክኢላታት ኣፋዊ ያታ፡ 
መልሓስ ዝዓቕማ ተትርፍ እዮም ዝብሉ። 
ካብን ናብን እናተሰጋገረ ክመጽእ እንከሎ፡ 
እቲ ተጽንዖ ዘለኻ ክፋል ትሕዝቶታት፡ 
ከም ኣብነት በዞም ናይ ክልተ ሰባት እንተ 
ደኣ ርኢኻዮ፡ ዳርጋ ክልቲኦም ካብ 1935 
ክሳብ 1945 ብህይወት ዝነበሩ እዮም። 
ካብ 90 ክሳብ 110 ዕድመ ገይሮም 
ዓሪፎም እንተ ደኣ ኢልካ፡ ከም ሰባት 
ሓያል ኣበርክቶ ከም ዝገበሩ ይስወጠካ። 
ባሕሪ ነጋሲ ቶምቦሳ ብህይወት ክሳብ 
1938 ስለ ዝነበሩ፡ ህዝቢ፡ “ባሕረ ነጋሲ 
ቶምቦሳ ዕድለኛ እዮም” ይብሎም ነይሩ። 

ዛንታታት ናይቶም ውልቀ ሰባትን 
ሕብረተ-ሰብን ክትፈልጥ እንተ ደኣ ዄንካ፡ 
ንኽኢላታት ኣፋዊ ያታ ኢኻ ትውከስ። 
ንሶም እዮም መጻሓፍትኻ። ከይደኸሙን 
ከይዓረፉን እንከለዉ፡ ባህልን ታሪኽን 
መታን ምስኦም ከይቅበርን ከይድበን 
ክትጓየ ትግደድ። ማዕረ ክንደይ ትደክም 
ርዱእ እዩ። ነዚ ዳታ እዚ ሒዝካዮ ምስ 
መጻእካ ከኣ፡ ናብ ጽሑፍ ክትቅይሮ ዘለዎ 
ድኻም ኣይንርኣዮ እዩ። ከም ኣብነት፡ 
ነዚ ነዕልሎ ዘለና ቃለ-መሕተት ናብ 
ጽሑፍ ክትቅይሮ እንከለኻ ዘሎ ሃልኪ 
ንስኻ ጥራሕ ኢኻ ትፈልጦ። ንባዕሉ ነቲ 
ዝጸሓፍካዮ ኣብ ምስርዑን ኣብ ምውዳኑን 
ዘሎ ስራሕ’ውን ቀሊል ኣይኰነን። ነቲ 
መጽሓፍ ምስ ኣዳለኻዮ  እናተመላለስካ 
ገፈል ወዲ ገፈል ኣሪኻ፡ ጽሩይ እኽሊ 
ንምሕፋስ በብደረጃታቱ፡ ምድባቱ 
ከፋፊልካ ነቲ ልክዕ መልእኽቱ ናብ’ቲ 
ሕብረተ’ሰብ ንምምላስ ዝግበር ቃልሲ 
ቀሊል ኣይኰነን። ጽጹያት ሓበሬታታት 
ወይ ዳታታት ኰይኖም ዘይተሰምዑኻ 
ከተትርፍ፡ ኣገደስቲ ዛንታታት’ውን 
ከይተትርፍ ዘሎ ስራሕ ዓቢ እዩ። ድሕሪ 
ምድላው እቲ መጽሓፍ ይኹን ዝዀነ 
ዓይነት ትሕዝቶ ጥበብ ኣብ ተዳልዎ ነገራት 
ተመሊስካ ናብቲ ቦታ ብምኻድ’ውን፡  
ደጋጊምካ ተጻርዮን ኰለል ትብልን። 
ብሓጺሩ ብኣካልን ቴለፎንን ትገብሮ 
ርክባት ኣዝዩ ብዙሕ እዩ። ነዚ ክትገብር 
እቲ ግዜኽ ማዕረ ክንደይ እዩ ዘፍቅደልካ 
ከኣ፡ ካልእ ረቛሒ ኣሎ።

- ከም ኣብነት ካብ’ዚ ትብሎ ዘለኻ - ከም ኣብነት ካብ’ዚ ትብሎ ዘለኻ 
ኣርእስቲ ከይወጻእና፡ ንኣጽናዕቲ እንታይ ኣርእስቲ ከይወጻእና፡ ንኣጽናዕቲ እንታይ 
ብድሆታት እዩ ዝገጥሞም፧ ብድሆታት እዩ ዝገጥሞም፧          
ሓደ እዋን ምስ ኣርኣያ ተስፋ (ድርብ) 

ዝበሃል ብዓል ባረክንሃ ን/ዞባ ሰንዓፈ 
ብዛዕባ’ዚ ናይ ምሕሸን ጨፈራን ያታዊ 
ደርፍታት መጽናዕቲ ክገብር ኢለ ከይደ 
ነይረ። ሓደ ምሸት ልዕሊ 3 ሰዓት ዝኸውን 
ጽቡቕ ዝዀነ ዕላል ኣዋጊዕና። ብልክዕ 
ኣይዝክሮን ጓሉ ድያ ወዱ ድሕሪ ቅዱስ 
ዮሃንስ ከመርዑ ስለ ዝነበሮ ድሕሪ መርዓ 
ክንራኸብ ኢና ተቛጺርና። ክረኽቦ ኢለ 
እናተቓራረብኩ እንከለኹ ድሕሪ ክልተ 
ወርሒ ከም ዝዓረፈ ፈሊጠ።  
ብተወሳኺ ኣቦይ ገብሪሀት ብድር 

ሃይሉ፡ ብዛዕባ እዚ መጽሓፍ ዋላ’ኳ 
ዝኣክል ሓበሬታ ወሲደ እንተዀንኩ፡ 
እዚ መጽሓፍ ከምዚ ቅርጺ ምስ ሓዘ፡ 
እቲ ንሶም ዝበልዎ ዘበርከትዎ ከተረጋግጽ 

ከተንብበሎም ትደሊ’ሞ፡ እቲ ግዜን 
ዕድመን ኣየፍቅደልካን። ስለ’ዚ ገሊኦም 
ብጽኑዕ ሓሚሞም፡ ገሊኦም ልቦም 
ኣጥፊኦም ይጸንሑኻ። ይትረፍ እቲ 
ንሶም ዝበልዎ ክዝክሩ፡ ንስኻ መን 
ኢኻ ንቤተ-ሰቦምን ነብሶምን ኣብ 
ዝረስዑሉ ኵነታት ይጸንሑኻ። ገሊኦም 
ድማ፡ ዓሪፎም ይጸንሑኻ። ብሓጺሩ 
ኣብ መጽናዕቲ ዘጋጥመካ ብድሆታት 
ብዙሕ እዩ። ምስ ስራሕ ናይ መንግስቲ 
ስለ ዘይቃዶ ሕቶ ግዜ፡ ናይ መጐዓዝያ 
ንባዕሉ፡ ናይ መሳርሒታት መጽናዕቲ፡ 
ምስ ከድካ ድማ ነቶም ትደልዮም ዘለኻ 
ሓበሬታታት ብግቡእ ክምልሰልካ ዝኽእል 
ሰብ ዘይምርካብ ተደሚርዎ ከቢድ እዩ። 

-	 ቀጽል ...-	 ቀጽል ...

ብሓጺሩ ክኢላታት ብዙሓት ብምኽንያት 
ሕማምን ዕድመን ሓሊፎም ይጸንሑኻ። 
ገለ-ገለ ክጸርየልካን ከተረጋግጾን እትደሊ 
ሓበሬታ ደሊኻ ድሕሪ ዝተወሰነ ዓመታት 
ምስ ተመለስካ፡ ኩሉ ነገር ረሲዖም 
ይጸንሑኻ’ሞ “እዚዶ ኣነ ኢለካ እየ፡ 
ካበይ ኣምጺኻዮ” ይብሉኻ። ከም ዝበልዎ 
ይርስዕዎ። እቲ ጽቡቕ ነገሩ ብድምጽን 
ቪድዮን ቀሪጽካዮ ስለትጸንሕ ግን፡ ነዚ 
ንብሎ ዘለና ከም ፍታሕ ይዀነካ። ንሓደ 
መጽናዕቲ እትገብረሉ ሓደ ትሕዝቶ፡ 
እቶም ክኢላታት በብናቶም “እገለ ዝበሎ 
እዩ፡ ኣቶ እገለ እባ” እናተባህለ በብናቶም 
ዝተፈላለየ ሓበሬታታት የጋጥመካን 
ይወሃበካን እዩ። ኣብዚ ኣየናይ’ዩ እቲ ሓቂ 
ንኽትፈልጥ ምግርጫውን ምትሕንፋጽን 
ሓበሬታታት የጋጥመካ። ንኽትውስን’ውን 
ይኸብደካ። ወረ ኣብ ገለ-ገለ ዓድታት ነቲ 
ዛንታ ናታቶም ክገብርዎ ይደልዩ፡ ገሊኦም 
ድማ እቲ ዛንታ ተሃራፊ ምስ ዘይከውን 
ናይ ዓዲ እገለ እዩ ይብሉኻ። እቲ ዛንታ 
መን ኢልዎ፡ መዓስ፡ ኣበይ ብኸመይ ምስ 
እትሓትት ብዙሕ ዝጋራጮን ዝጐድል 
ነገራትን ይጸንሕ። ምኽንያቱ መጫበጢ 
ዝበሃል ነገር የለን። ብኣፍ ካብ ወለዶታት 
“ኣቦይ እገለ፡ ኣቦይ እገለ’ባ፡ ኣደይ እገሊት...
ንኩስቶ ዝተባህለ እዩ” እናተባህለ ስለ 
ዝጸንሕ፡ ኣብ ገለ ይውሰኾ ኣብ ገለ ድማ 
ይጐድሎ እዩ። ስለ’ዚ ዝኣከብካዮ ዳታታትን 
ዛንታታን ንምርግጋጽ እትገብሮ ምምልላስ 
በዳሂ እዩ። ገሊኡ መጽናዕቲ ትገብረሉ 
ዓድታት ካብ ጥጡሕን ርሑቕን ምዃኑ 
ሒዝናዮም ዝኸድና ሰኣልቲ ክንደይ ግዜ 
ብበቕሊ ዘይተጐዓዙን ዘይተጐዓዝናን። 
ኣብ መንጎ መጽናዕትኻ ሃንደበት ንሶም 
ወይ ንስኻ ምሕማም’ውን ኣሎ።

-  ካልእ ካብ ዘጋጠመኩም ትዝክሮ -  ካልእ ካብ ዘጋጠመኩም ትዝክሮ 
እንተሎ፧እንተሎ፧

ሓደ እዋን ኣብ ሓደ ርሑቕ ዓዲ 
ምስ ከድና፡ ምስቲ ጸሓይን ጕዕዞን ኪድ 
ውዒልና ኣብ’ታ ዓዲ ምስ ኣተና፡ እቶም 
ሰኣልቲ ምስቲ ዝወዓልዎ ጽምእን ድኻምን 
ነቲ ዝተቐረበልና ድቋ ስዋ ሓንፊፎም 
ምስ ገደፍዎ፡ ሰትዮሞ ዘይፈልጡ ሓፊስ 
ስዋ ዳጉሻ ኣይ ንላዕሊ ኣይ ንታሕቲ 
ገይሩዎም። ብድሕሪ’ዚ ስእሊ የለ፡ ገለ 
የለ ኰይኑ መሬት። ስራሕና ንጽባሕቱ 
ጀሚርና ማለት እዩ። ስለ’ዚ ዘጋጥመካ 
ብድሆታት ብዙሕ እዩ።  

- ትሕዝቶ መጽሓፍ  ክልተ ኣራሑ - ትሕዝቶ መጽሓፍ  ክልተ ኣራሑ 
እንታይ  እዩ ዘጠቓልል፧ እንታይ  እዩ ዘጠቓልል፧  

ከም’ቲ ዝበልኩኻ እቲ ናይ መጽናዕቲ 
ትሕዝቶታት ካብ ምብዝሑን ምዕማቝን  
ዝተላዕለ እዚ መጽሓፍ’ዚ ኣብ ኣፋዊ 
ስነ-ግጥሚ ትግርኛ ኣውሎን መልቀስን 
ትኹረት ዝገበረ እዩ። እግረ መንገዱ ግን 
እቶም ካልኦት ትሕዝቶ ኣፋዊ ያታታትን 
ስነ-ግጥምን ተተንኪፎም ኣለዉ። ከም 
በሃራት ስነ-ጥበብ እንታይ ኣበርኪቶም 
ሓሊፎም፡ በቲ ሕብረተ-ሰብ ኣብቲ እዋን’ቲ 
ዝወርዶም ዝነበረ ተነጽሎ፡  ብግምጣሉ 
ከኣ እቲ ሕብረተ-ሰብ ዝህቦም ዝነበረ 
ክብርታትን ናብዮትን ንምትንካፉ ዝኣክል 
ዕምቆት ከይደ እየ ኢለ እግምት። 

-	 እስከ ብዛዕባ እዞም ክልተ -	 እስከ ብዛዕባ እዞም ክልተ 
ኣራሑ ኣዕልለና፧ ስለምንታይ ኢኻ ብዛዕባ ኣራሑ ኣዕልለና፧ ስለምንታይ ኢኻ ብዛዕባ 
እዞም ሰባት እዚኦም ከተተኩር መሪጽካ፧እዞም ሰባት እዚኦም ከተተኩር መሪጽካ፧

ክንዲ ሰብ ኰይንካ ኣብ ውሽጢ እቲ 
ሕብረተ-ሰብ ኣብ ትእከበሉ፡ ኩስቶ 
ከም’ዚ የለ (በለ) እናበሉ ናይዞም ክልተ 
ኣውሎኛታት ከዕልሉሎም ትሰምዕ ኢኻ። 
ልዕሊ ካልኦት  ስም ኣብ’ቲ ከባቢ ዘለዉ 
ክኢላታት ኣፋዊ ያታ ኣብቲ ሕብረተ-ሰብ 
ጉልሕ ኢሎም እዮም ዝጸንሑኻ። ከም 
ኣብነት ነጋሽ ሳግላ፡ ገብረመድህን ብስራት፡ 
ተወልደ መዓሾ.... እንተደኣ ኢልካስ ኣበይ 
እዮም፡ እንታይ እዮም ገይሮም፡ ብሳላ 
ሓያል ኣበርክቶኦም እቲ ሕብረተሰብ 
ይፈልጦም እዩ። ባሕረ ነጋሲ ቶምቦሳን 
ግራጭ ከብዱን እንተ ደኣ ኢልካ ከኣ፡ 
ከምኡ ማለት እዩ። እዞም ክኢላታት 
ክንዮ’ቲ ኣብቲ ሕብረተ-ሰብ ተዛራቢ ቋንቋ 
ትግርኛ ዋላ ኣብተን ካልኦት ብሄራትና 
ልሉያት እዮም። 

-	 ብልክዕ ቦታ መጽናዕትኻ -	 ብልክዕ ቦታ መጽናዕትኻ 
ኣበይ እዩ ነይሩ፡ ናይ መጻኢ መደባትካ ኣበይ እዩ ነይሩ፡ ናይ መጻኢ መደባትካ 
ክትሕብረና፧ክትሕብረና፧

ኣነ’ኳ ኣጋጣሚ ኣብ ኩሉ’ቲ ብሄረ 
ትግርኛ ዝርከበሉ ከባቢታት ከይደ 
ዘጽናዕኹዎ እዩ። ብዓቢኡ እቲ ብኮምሽን 
ባህልን ስፖርትን ኤርትራ ተታሒዙ ዘሎ 
መደብ ብዙሕ እዩ። ድሕሪዛ ሕትመት 
መጽሓፍ እዚኣ፡ ካብዚኣ እትሃጥር 
መጽሓፍ ብዛዕባ’ቲ ያታዊ ደርፍታት 
ትግርኛ ሓደ መጽሓፍ ከነበርክት ኢና። 
ኮምሽን ብሓፈሻ ናይ ኩለን ብሄራትና 
ያታን ባህልን ናብ ወለዶታት ንምስግጋሩን 
ንምዕቃቡን፡ ዘድሊ መሳለጥያ መጽናዕቲ 
ተዋሂቡና፡ ብክቡር ኣምባሳደር ዘመደ 
ተኽለ እናተቐለስና ንጐዓዝ ኣለና።

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

1ይ ቤት-ፍርዲ ዞባ 
ማእከል ኣስመራ 

ወ/ሮ ጎዖይ ኣባይ ወረቀ፡ ብዓል ቤተይ 
መኮነን ዑቕባማርያም ገብረማርያም 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 3 ደቅና ወረስቲ 
ምዃኖም ይረጋገጸሎም ስለ ዝበለ፣ 
ዝቃወም እንተሎ፡ ን29/10/26 ኣብ 
ቤ/ፍ 2ይ ደረጃ 2ይ መጋባእያ ቁ49 
ይቕረብ። 

ኣማኑኤል የማነ ብርሃነ፡ ወኪል ኣስቴር 
ይክኣሎ ኣባይ፡ ዓባይና ለተንጉስ ፍስሓጼን 
ስለዝዓረፈት፡ ኣነ ምስ 2 ኣሕዋተይን 
ተተካኢ ስውእቲ ዊንታ የማነ፡ ንህምያ 
ምሕረትኣብ ሰለሙን ከምኡ’ውን 
ሓወቦና ኣቶ ተስፋይ የዕብዮ ውቅባስ 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን03/11/26 ኣብ 
ቤ/ፍ 9ይ መጋባእያ ቁ32 ይቕረብ። 

ኣሚናዳብ በረኸት ወልደሚካኤል፡ 
ወኪል ትብለጽ ዓሊ መሓመድ፡ ምባል 
ተሪፉ፡ ኣሚናዳብ በረኸት ሃብተሚካኤል 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን15/10/26 ኣብ 
ቤ/ፍ 8ይ መጋባእያ  ይቕረብ። 

ኣቶ ቴድሮስ ነጋሽ ተስፋጋብር፡ ምባል 
ተሪፉ፡ ሳሙኤል ነጋሽ ተስፋጋብር 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን3/11/26 ኣብ ቤ/ፍ 
9ይ መጋባእያ   ቁ/32 ይቕረብ። 

1ይ ደረጃ ቤት-ፍርዲ 
እምባደርሆ

ሓፊዝ ዓሊ እድሪስ ምባል ተሪፉ፡ 
ዓብደልሃፊዝ ዓፋ እድሪስ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን28/10/26 ኣብ ቤ/ፍ   
ይቕረብ።
 
ፌሩዝ ተወልደመድህን ምባል ተሪፉ፡ 
ፍረሰላም ተወልደ ልጃም ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን28/10/26 ኣብ ቤ/ፍ 
ይቕረብ። 
ሰላም ብርሃነ ደብሩ፡ ወላዲተይ ዘርፍኤል 
ሃብተማርያም ክፍለ ስለዝዓረፈት፡ ኣነ 
ምስ 3 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን29/10/26 ኣብ ቤ/ፍ 
ይቕረብ። 

ት/ዕድመ መሪና ኪሮስ ሰመረ ምባል 
ተሪፉ፡ ሜርና ኪሮስ ሰመረ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን29/10/26 ኣብ ቤ/ፍ 
ይቕረብ። 

ሊንዳ ኣሚን ምባል ተሪፉ፡ ሊንዳ 
ብእምነት ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን28/10/26 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
መንደፈራ 

መሰረት ፍስሃ ተስፋሚካኤል፡ ኣብ 
ሰነዳተይ መሰረት ፍስሃ ተስፋሚካኤል 
ምባል ተሪፉ፡ ሱዛና ፍስሃ ተስፋሚካኤል 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን05/11/26 ኣብ 
ቤ/ፍ 1ይ መጋባእያ ይቕረብ። 

ንግስቲ ሃ/ማርያም ጊላጋብር፡ ምባል 
ተሪፉ፡ ንግስቲ ሃይለ ጊላጋብር፡ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን4/11/26 ኣብ ቤ/ፍ  2ይ 
መጋባእያ ይቕረብ። 

ሚካል ሳምሶም ዮሴፍ ምባል ተሪፉ፡ 
ሆሳእና ሳምሶም ዮሴፍ  ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን23/12/26 ኣብ ቤ/ፍ 3ይ 
መጋባእያ ይቕረብ። 
 
መድህን ዮሴፍ ባህታ ምባል 
ተሪፉ፡ ህያብ ዮሴፍ ባህታ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን23/12/26 ኣብ ቤ/ፍ 3ይ 
መጋባእያ ይቕረብ። 
 
ኣቶ ተመስገን ሃይለ፡ ኣደይ ወ/ሮ 
ለተብርሃን በርሀ ደረስ ስለዝዓረፈት፡ ኣነ 
ጥራይ ወራሲ ምዃነይ ይረጋገጸለይ 
ስለ ዝበለ፣ ዝቃወም እንተሎ፡ 
ን18/11/26 ኣብ ቤ/ፍ 3ይ መጋባእያ 
ይቕረብ። 

 ኣመልካቲ ቀሺ ኪሮስ ዘሙይ፡ ት/ዕ 
ሙቐት ኪሮስ ዘሙይ፡ ምባል ተሪፉ፡ 
ሳሙኤል ኪሮስ ዘሙይ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን3/11/26 ኣብ ቤ/ፍ   3ይ 
መጋባእያ ይቕረብ።  

1ይ ደረጃ ቤት-ፍርዲ 
ደቀምሓረ 

ነብያት ፍስሃየ፡ ብዓል ቤተይ ኣፍወርቂ 
ስዩም ኣረፈ ስለዝተሰውአ፡ ንዓይ ናይ 
መጻምዲ መሰለይ ይተሓለወለይ፡ 2 ደቅና 
ወረስቲ  ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን30/10/26 
ኣብ ቤ/ፍ ይቕረብ።

1ይ ደረጃ ቤት-ፍርዲ 
ኣፍዓበት 

መሓመድ ሳልሕ መሓመድ ምባል 
ተሪፉ፡ መሓመድ ሳልሕ መሓሙድ 
ስዒድ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን6/11/26 
ኣብ ቤ/ፍ ይቕረብ።  

ሲዒድ ኣድም መሓመድ ምባል ተሪፉ፡ 
መሓመድ ሲዒድ ኣደም መሓመድ 
ኢብራሂም  ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን6/11/26 
ኣብ ቤ/ፍ ይቕረብ። 

 ኖር ዓብዱ ሓምድ ምባል ተሪፉ፡  
መሐመድኑር ዓብዱ ሓምድ 
መሓመድ ሳልሕ መሓሙድ ስዒድ 
ተባሂሉ ይተኣረመለይ ስለ ዝበለ፣ 

ዝቃወም እንተሎ፡ ን6/11/26 ኣብ 
ቤ/ፍ ይቕረብ። 

   1ይ ደረጃ ቤት-ፍርዲ 
ዱባርዋ

ገብረመድህን ተስፋሚካኤል 
ተኽለሚካኤል፡ ብዓልቲ ቤተይ ዝፋን 
ጸጋይ ገብረሚካኤል ስለዝዓረፈት፡ ንዓይ 
ናይ መጻምዲ መሰለይ ይተሓለወለይ፡ 4 
ደቅና ወረስቲ ምዃኖም ይረጋገጸሎም 
ስለ ዝበለ፣ ዝቃወም እንተሎ፡ ን03/11/26 
ኣብ ቤ/ፍ  ይቕረብ። 

ሰናይቲ ኣብርሃም ወረደ፡ ወለደይ ኣብ 
ዞባ ደቡብ ምም/ን/ዞባ ድባርዋ ዞባ 2 
ምም/ገዛ ላምዛ፡ ዘይንቀሳቐስ ገዛ ብድምር 
ሸውዓተ ክፍልታት ዝተሃንጾ ኣብቲ ገዛ 
ዘሎ ዝንቀሳቐስን 3 ገዛ ውዕል ውህብቶ  
ኣብ ቅድሚ ኣርባዕተ መሰኻኽር ብዕለት 
6/04/2017 ተዋሂቡኒ ስለ ዝበለት፣ 
ዝቃወም እንተሎ፡ ን3/11/26 ኣብ ቤ/ፍ 
ይቕረብ። 

1ይ ደረጃ ቤት-ፍርዲ 
ዒላበርዕድ

ዓምር ዓምር ኣብርሃም ምባል ተሪፉ፡ ዓምር 
ዓምር ኣብርህም ተባሂሉ ይተኣረመለይ 
ስለ ዝበለ። ዝቃወም እንተሎ፡ ን28/10/26 
ኣብ ቤ/ፍ  ይቕረብ። 
  

1ይ ደረጃ ቤት-ፍርዲ 
ጊንዳዕ

ሳልም መሓመድ ዑመር ምባል ተሪፉ፡ 
ሳልም ዑመር ኢብራሂም ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን02/11/26 ኣብ ቤ/ፍ  ይቕረብ። 
  
መሐመድ ኣማን ሑሴን ማሕሙድሑሴን፡ 
ስም ወደይ፡ ኢብራሂም ኣማን ሑሰን 
ምባል ተሪፉ፡ ኢብራሂም መሓመድ 
ኣማን ሑሰን ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን02/11/26 ኣብ 
ቤ/ፍ ይቕረብ።   

1ይ ደረጃ ቤት-ፍርዲ 
ባጽዕ

እድሪስ ኣሕመድ ኑር፡ ስም ኣደይ ኣምኑ 
እድሪስ ምባል ተሪፉ፡ እምቢያ እድሪስ 
መሓመድ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን28/10/26 
ኣብ ቤ/ፍ ይቕረብ።  

ኣሕመድ ዑመር መሓመድ ምባል 
ተሪፉ፡  ኣሕመድ ዓማር መሓመድ 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን28/10/26  ኣብ 
ቤ/ፍ ይቕረብ። 
   
ቢምሳም የማነ ሃይለ ምባል ተሪፉ፡ ናታን 
የማነ ሃይለ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን28/10/26 
ኣብ ቤ/ፍ  ይቕረብ።  
እድሪስ ኣሕመድ ብላል ምባል ተሪፉ፡ 
እድሪስ ኣሕመድ ብልዓ ተባሂሉ 
ይተኣረመለይ ስለ ዝበለ፣ ዝቃወም 

እንተሎ፡ ን29/10/26 ኣብ ቤ/ፍ 
ይቕረብ።
    

1ይ ደረጃ ቤት-ፍርዲ 
ሃይኮታ

ወ/ሮ ሂወት ገብረሚካኤል መኮነንን 
ኣቶ ክብርኣብ ብርሃነ አነንያን፡ 
ወድና ተስፋይ ክብርኣብ ብርሃነ 
ስለዝተሰውአ፡ ውላድ ይኹን ሓዳር 
ስለ ዘይብሉ፣ ንሕና ወለዱ ወረስቲ 
ምዃንና ይረጋገጸልና ስለ ዝበሉ፣ 
ዝቃወም እንተሎ፡ ን30/10/26 ኣብ 
ቤ/ፍ ይቕረብ።  

  ወ/ሮ ክልቱማ ሱሌማን፡ ብዓል ቤተይ 
ሳልሕ ሓምድ ዒሳ ስለዝተሰውአ፡ ንዓይ 
ናይ መጻምዲ መሰለይ ይተሓለወለይ፡ 
9 ደቁ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ 
ን10/11/26 ኣብ ቤ/ፍ 2ይ ደረጃ 2ይ 
መጋባእያ ቁ.49 ይቕረብ። 

1ይ ደረጃ ቤት-ፍርዲ 
ገለብ

ሳዕድያ ሓምድ ሕመድ፡ ምባል ተሪፉ፡ 
ሳዓድያ መሐምድ ኢብራሂም ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን29/09/26  ኣብ ቤ/ፍ 
ይቕረብ። 
 
ሕጅት ህድኣት ይስሓቅ ምባል ተሪፉ፡ 
ሕጅት ህዳድ ኢሽሓቕ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን16/09/26  ኣብ ቤ/ፍ 
ይቕረብ። 
 

1ይ ደረጃ ቤት-ፍርዲ 
ሞልቂ

ገዳም ኪዳነ ገብረ ምባል ተሪፉ፡ 
ስም ኣቦ ናይ ኣደይ ለተብርሃን 
ተፈሪ፡ ገዳም ኪዳነ ገብሩ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን03/11/26  ኣብ ቤ/ፍ 
ይቕረብ። 

   1ይ ደረጃ ቤት-ፍርዲ 
ጎልጅ 

ከሳሲ ኣቶ ዑመር እድርስ ዓማር፡ 
ተኸሳሲ ሮቤል ደሳለ በየነ፡ ናይ ካሕሳ 
ክሲ ቀሪቡልካ ስለዘሎ፡ ን28/10/26 
ኣብ ቤ/ፍ ቅረብ። እንተዘቀሪብካ፡ 
ጉዳይካ ኣብዘየለኻሉ ክረአ ምዃኑ 
ንሕብር። 

ከሳሲት ዘይናብ መሓመድ ማቱ፡ 
ተኸሳሲ  ሮቤል ደሳለ በየነ፡ ናይ ካሕሳ 
ክሲ ቀሪቡልካ ስለዘሎ፡ ን28/10/26 
ኣብ ቤ/ፍ ቅረብ። እንተዘይቀሪብካ 
ጉዳይካ ኣብዘየለኻሉ ክረአ ምዃኑ 
ንሕብር። 

1ይ ደረጃ ቤት-ፍርዲ 
ተሰነይ 

ሳምያ መሓመድ ኣደም፡ ስም ኣደይ 
መርየም መሓመድ እድሪስ ምባል 
ተሪፉ፡ ሓሊማ መሓመድ እድሪስ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን10/11/26 ኣብ 
ቤ/ፍ ይቕረብ።  
  
ማሐመድ ሳልሕ ዓብዱ ምባል ተሪፉ፡ 
ማሕሙድ ሳልሕ ዓብዱ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን10/11/26 ኣብ ቤ/ፍ 
ይቕረብ።

ናይ ስራሕ ምልክታ 

ሮራ ብሕታዊ ኣገልግሎት ጥዕና፡ ኣብ ማእከላይ ቤት ጽሕፈትን ኣብ 
ጨንፈር ኦሮታ ሆስፒታልን ኣብ ታሕቲ ተዘርዚሮም ዘለዉ ናይ ስራሕ 
መደብ ሰራሕተኛታት ክቖጽር ስለ ዝደለየ፣ ነዚ ተሓቢሩ ዘሎ ስራሕ ዘማልኡ 
ደለይቲ ዘለዎም ደኵመንት ሒዞም ክወዳደሩ ከምዝኽእሉ ንሕብር። 

1. መደብ ስራሕ፦ ናይ ሕሳብ ዳታ መዝጋቢ (Accounting Clerk) 

ቦታ ስራሕ፦ ኣብ ሮራ ማእከላይ ቤት ጽሕፈት 
ደረጃ ትምህርቲ፦ 12 ዝወደአ/ት 
ናይ ስራሕ ተሞክሮ፦ ምልከት ኮምፕዩተርን በዚ ስራሕ ናይ 2 ዓመት 

ተሞክሮን ዘለዎም 
ብዝሒ፦ 2 

2 መደብ ስራሕ ናይ ክፍሊ ካርዲ ጸሓፊ

ቦታ ስራሕ፦ ኣብ ጨንፈር ሮራ ኦሮታ ሆስፒታል 
ደረጃ ትምህቲ፦ 12 ዝወደአ/ት 
ናይ ስራሕ ተሞክሮ፦ ምልከት ኮምፕዩተር ዘለዎም 
ብዝሒ 4 

3 መደብ ስራሕ ናይ ዕለት ኣካቢት ገንዘብ 

ቦታ ስራሕ፦ ኣብ ጨንፈር ሮራ ኦሮታ ሆስፒታል 
ደረጃ ትምህቲ፦ 12 ዝወደአ/ት 
ናይ ስራሕ ተሞክሮ፦ 1 ዓመት ተሞክሮን ዋሕስ ከቕርብ/ከተቕርብ 

ዝኽእል/ትኽእል 
ብዝሒ፦ 1  

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

VACANCY ANNOUNCEMENT
Asmara Mining Share Company is inviting applicants 
for the following position.

Senior Chef (Multi Cuisine)
Number required – (01)
Type of contract – definite (6-12 months)

Major Duties and responsibilities
•	 Assist in setting up and managing AMSC catering amenities.

•	 Manage catering and food material stocks.

•	 Ensure safe food handling and healthy preservation.

•	 Train and mentor National Chefs.

TASK DESCRIPTION EXPANDED TO CORE PERFORMANCE AREA

•	 Ensure good safety practices in all canteen and employee 
service areas.

•	 Overall responsibility and supervision of the canteen teams 
and kitchen operations.

•	 Ensure strict sanitation and safety protocols across all kitchens, 
culinary stations and food storage facilities.

•	 Oversee food preparation

•	 Craft diverse menus that cater for various tastes and dietary 
requirements.

•	 Train and mentor national chefs in multi cuisines and diverse 
cooking techniques.

•	 Train and mentor, 93a successor(s) during the period of the 
contract

•	 Manage general camp food handling and preparation facilities.

•	 Ensure cost and inventory control, Handle Food costing , stock 
control, purchasing budgets and waste reduction

•	 Enforce strict hygiene rules, including HACCP

Profile: Qualifications and Experience

Formal 
Education, 
Certifications 
or Equivalents

•	 Certificate or Diploma in Culinary training  
or Hotel Management Degree/ diploma 
plus valid Food Safety/HACCP certifications

•	 Knowledge of International Cuisines a 
distinct advantage

Working 
Experience 
– Nature & 
Length

•	 Min 5 years’ Experience in Camp, Hospitality 
Management ideally with International 
Exposure.

Technical Skills 
•	 Proven leadership in the catering industry.

Behavioral 
Skills

•	 Communication (English & local language)
•	 Assertiveness
•	 Strong Interpersonal skills
•	 Discretion
•	 Integrity
•	 Self-discipline
•	 Ability to work in multi-disciplinary 

environment
•	 Risk management & assessment

General Information and other requirements:

	 Place of Work: AMSC Sites
	 Type of contract: definite Period (6 months)
	 Salary: As per the Company salary scale

Additional requirements for Nationals: 

•	 Having fulfilled his/her National Service obligation and 
provide evidence of release paper from the Ministry of 
Defense. 

•	 Present clearance paper from current/last employer.
•	 Testimonial documents to be attached (CV, work 

experience credentials, a copy of your National Identity 
Card, etc.).

•	 Only shortlisted applicants would be considered as 
potential candidates for an interview.

•	 Application documents will not be returned to the sender.
•	 All applications should be sent through the post office.
•	 Deadline for application: 7 days from the day of 

publication in the Newspaper.

	 Address: Please mail your applications to:
                            Asmara Mining Share Company, 
                            P. O. Box 10688 Asmara, Eritrea
	 Applicants shall be required to send a copy to:

                            Mineral Resources Management
                            P.O. Box – 272
                            Asmara
	 Note to Eritrean applicants:  

                         Please send a copy of your 
application to
                         Aliens Employment Permit Affairs,
                         P. O. Box 7940 Asmara, Eritrea

ASMARA MINING SHARE COMPANY
Abo Street, No. 178, House No. 16 
Gejeret, P.O. Box 10688
Tel. ++291-1-153986
 Asmara, Eritrea 

Notice
The shareholders of ZAER Plc., in the extra-ordinary general meeting, held on August        
6-2026, have approved the contract of sale of shares entered between Zambaiti 
Partecipazione S.r.l and Cotonificio Honegger S.p.A on February 4th 2019 and have 
resolved that the 1392 shares Cotonificio Honegger S.p.A owned in Zaer Plc. to be 
transferred to Zambaiti Partecipazione S.r.l.
Accordingly, Article I of the Memorandum of Association of the Company is amended 
to read as follows:

S . 
No.

Name of Shareholders Address Nationality S h a r e s 
subscribed

1 Cotonificio Zambaiti 
S.P.A

Italy Italian 1391

2 Zambaiti Partecipazione 
S.R.L

Italy Italian 3669

Total 5060
ZAER plc.

ልቦናን ፍልስፍናንልቦናን ፍልስፍናንልቦናን ፍልስፍናንልቦናን ፍልስፍናን
ምሉእብርሃን ሃብተገብሪኤልምሉእብርሃን ሃብተገብሪኤል

ጽፈት ስራሕ
19 ክፋል

“መጻኢ ግዜ በዚ ሎሚ እትሰርሖ 
እዩ ዝውሰን።” - ማሃትማ ጋንዲ- ማሃትማ ጋንዲ

“ፍቓደኛነት ጥራይ እኹል 
ኣይኰነን። ክንሰርሕ ይግባእ።” 
- ሊዮናርዶ ዳ ቪንቺ - ሊዮናርዶ ዳ ቪንቺ 

 ኣብ ስራሕ ዓለም ክትዕወት እንተ 
ደሊኻ፡ ተበግሶ ወይ ስጕምቲ ኣብ 
ምውሳድ ሰናፍ ክትከውን ኣይግባእን። 
እቶም ኣዝዮም ዕዉታት ዝበሃሉ ሰባት፡ 
ክትኣምኖ ዘጸገም ስጕምቲ እዮም 
ዝወስዱ።  
 ዕዉታት ሰራሕተኛታት ንኹሉ ዓይነት 

ስራሕ ብሓደ ዓይነት እዮም ዝርእዩዎ። 
ዓብን ንእሽቶን እናበሉ ኣይፈላልዩዎን 
እዮም። እቲ ምንታይሲ፡ ዋላ ንእሽቶ 
ቀዳድ ንመርከብ ከተጥሕል ከም 
እትኽእል ኣይስሕትዎን እዮም። 
ኣእምሮና ሓደ ካብ እቶም ዝበልሐን 

ዝሓየለን መሳርሒና እዩ። የግዳስ ኣብኡ 
ጥራይ ክንምርኰስ ኣይግባእን። ገለ 
ሰባት ኣዝዮም በላሕቲ ሰባት ምዃኖም 
ኣብ ምርግጋጽ ጸገም የብሎምን። ኣብ 
ህይወቶም ግዳ፡ ድሕሪ ሰቦም ኰይኖም 
ይጸንሑኻ። ናይ ከም’ዚኦም ዓይነት ሰባት 
ጸገም፡ ስጕምቲ ኣብ ምውሳድ ፈዛዛት ስለ 
ዝዀኑ እዮም። 
 ነቲ ዝዓበየ ሸቶኻ ክትወቕዖ ሕልሚ 

እንተ’ልዩካ፡ ንሓሳባትካን ተግባርካን 
ከተወሃህዶም ይግባእ። ኣብ ስራሕካ 
ክትዕወት እንተ ዄንካ፡ ብኹለንተናኻ 
ኢኻ ክትሳተፍ ዘለካ። ኣብዚ ወለቕ ዘለቕ 
ኣየድልን እዩ። 

 ንኣዒንትኻ ኣብ ስራሕካ ከተሳትፈን 
ኣለካ። እቲ ምንታይሲ፡ ንስኻ ድምር 
ናይ እቶም ብቐጻሊ እትርእዮም ኢኻ። 
ንኣእዛንካ ኣብ ስራሕካ ከተሳትፈን ኣለካ። 
ከመይሲ ንስኻ ድምር ናይ እቲ ብቐጻሊ 
እትሰምዖ ኢኻ። ዓሚቝ ኣስተብህሎኻን 
ስምዒታትካን ንእምንቶኻ ብዛዕባ ገዛእ 
ርእስኻን ዓለምካን ኣንፈት የትሕዝዎ። 
ስርዓተ እምንቶኻ ንውሳነኻ ቅርጺ 
ኣትሒዞም፡ ልምዲ ይፈጥሩ። ውሳነኻ ናብ 
ሓደ ትብዓት ዝሓትት ሸቶ ይመርሓካ። 
ተግባርካ ድማ፡ ናብ ዓወታት ይመርሓካ። 
 ምስማዕን ምርኣይን ነቶም ምስ 

ሸቶታትና ዝዛመዱ ግብኣታት (inputs) 
ኣብ ምምራጽ ይሕግዙና። ሽዑ እቲ 
ሓድሽ ግብኣት ንኣእምሮ ምስ ሓድሽ 
ንቕሓት (ዓሚቝ ኣስተብህሎ) የራኽቦ። 
እዚ ናብ ሓደስቲ እምንቶታት፡ ውሳነታትን 
ልምድታትን ዝመርሕ እዩ። ብድሕሪ እዚ 
እዩ እምበኣር፡ ስጕምቲ ክንወስድ ምስ 
ጀመርና፡ ህይወትና ብርኡይ ክልወጥ 
ዝጅምር።  
 ቃላት ልክዕ ከም ዘርኢ እዮም። 

ህይወትካ ምህርቲ ናይ እቲ ትማሊ 
ብኣፍካ ወይ ብብርዕኻ ዝዘራእካዮ ዘርኢ 
እዩ። ኣእምሮኻ ክልወጥ እንከሎ፡ ቃላትካ 
ከም እተለወጡ እውን ኣረጋግጽ። 
ምልኣት ዘለዎ ኣእምሮኣዊ ዝንባለ እንተ 
ኣማዕቢልካ፡ ብዛዕባ ዋሕዲ ወይ ሕጽረት 
ከቶ ኣይትዛረብ። ብዛዕባ ምልኣት ጥራይ 
ኢኻ ክትዛረብ ዘለካ። 
 ቃላት ንበይኖም እኹላት ኣይኰኑን። 

ይንኣሱ ይዕበዩ፡ ተግባራት ከሰንዩዎም 
ይግባእ። ድሕሪ ነፍሲ ወከፍ እትወስዶ 
ስጕምቲ፡ ገለ ደረጃታት ምሕኳርካ 
ኣይተርፈካን እዩ። እዚ ተመሊሱ፡ ልዑል 

ርእሰ ተኣማንነት ከም እተጥሪ እዩ 
ዝገብረካ። 
	 እቲ እትወስዶ ስጕምቲ 

ቅልጡፍ ክኸውን ተመራጺ እዩ። ሎሚ 
ክትሰርሖ ንእትኽእል፡ ዝዀነ ምኽኒት 
ኣሊምካ ንጽባሕ ከተሕድሮ ኣይግባእን። 
ምድንጓያት ምፍጣር፡ ውዒሉ ሓዲሩ 
ኣመል እዩ ዝዀነካ። ቀጻሊ ድማ፡ ኣብ 
ስራሕካን ዕለታዊ ህይወትካን እናሓንኮለካ 
ይነብር። 
 መብዛሕትኡ ሰብ ኣብ ኣፉን ዕርበቱን 

ናይ ምስራሕ ኣመል እናኣማዕበለ እዩ 
ዝመጽእ። ኣብ ክንዲ ነቲ ስራሕ ካብ 
ፈለማ ዝጅምሮ፡ ስቕ ኢሉ ይጸንሕ እሞ፡ 
ደሓር እታ ናይ መወዳእታ ሰዓት ምስ 
ኣኸለት ብተብተብ ናብ ስራሕ ይኣቱ። 
ብሃታሃታ እተሰርሐ ድማ፡ ብጽፈት ክዛዘም 
ዘለዎ ዕድል ምሒር ዝጸበበ እዩ ዝኸውን። 
 ሓድሽን ምዕቡልን ስራሕ ከተበርክት 

ባህጊ እንተ ሃልዩካ፡ ንነፍሲ ወከፍ ደቒቕ 
ናይ ስራሕካ ብሻላ ማላ ከተሕልፋ 
ኣይግባእን። ደቓይቕ ተደሚረን እየን 
ሰዓታት ዝዀና። እቲ ንደቓይቕ 

ብሸለልትነት ዘባኽን ሰራሕተኛ፡ ኣብ 
ስራሑ ይዅን ኣብ ውልቃዊ ህይወቱ 
ፋዕራ ከም ዘይብሉ እዩ ዝኽሻሕ። 
	 ዝዀነ ሓድሽ ስራሕ ኣብ 

ቀዳማይ ፈተነኻ ዘይክሰልጠካ ይኽእል 
እዩ። ከም ሳዕቤኑ፡ ቀልጢፍካ ተስፋ 
ክትቈርጽን ካብ እቲ ፈተነ ክትሃድምን 
ኣይግባእን። መሊስካ እኳ ደኣ፡ ብልዑል 
ኒሕ ዓጢቕካ ነቲ ስራሕ ክትተሓሓዞ እዩ 
ዝግበኣካ።
 ናይ ዕዉታት ሰራሕተኛታት ቀንዲ 

መለለዪ፡ ኣብ ትሕቲ ዝዀነ ይዅን ኵነት 
ከቶ ዘይሕለሉ ምዃኖም እዮም። ኣብ 
ስራሕ ዓለም ክሳብ ዝሃለኻ፡ ንጹር ራእይ 
ክህልወካ ይግባእ። ንራእይካ ኣብ ባይታ 
ንምትግባር ከኣ፡ ከይተሓለልካ ምስራሕ 
የድልየካ።    
 ዘይሕለሉ ምሁራት ክሳብ ክንደይ 

ደረጃ ክሓዅሩ ከም ዝኽእሉ፡ ብተግባር 
ኣርእዮምና እዮም። እቶም ዘይሕለሉ 
መሃዝቲ፡ ንቴክኖሎጂ ክሳብ ክንደይ ደረጃ 
ክራቐቑሉ ከም ዝኽእሉ ቀጻሊ የርእዩና 
ኣለዉ። ርሑቕ ከይከድና፡ ሰብ-ሰርሖ 

(artificial intelligence) በጺሕዎ ዘሎ 
ምዕባለ፡ ንዓና ተራ ሰባት ጥራይ ዘይኰነ፡ 
እንኮላይ ነቶም መሃዝቱ ከይተረፈ እዩ 
ኣስደሚምዎም ዘሎ። 
 እቶም ዘይሕለሉ ሰብ ዋኒን፡ ኣብ እዚ 

ቀጻሊ ውድድር ዝረኣዮ ንግዳዊ ዓለም፡ 
ጎባልል ኰይኖም ክወጽኡ ኣይጽገሙን 
ዘለዉ። እቶም ዘይሕለሉ ስፖርታውያን፡ 
ንሓደ ሰሙን ዝኽፈልዎ ዘለዉ ብርኩት 
መሃያ፡ ኣብ መላእ ዓለም ንዝርከቡ 
ህጻናትን መንእሰያትን ኣብ ስፖርት ዓለም 
ንኽነጥፉ ልዑል መነቓቕሒ ኰይንዎም 
ኣሎ። 
 ዘይምሕላል ማለት ካብ ሓደ ስጕምቲ 

ናብ ካልእ ስጕምቲ ብስሩዕ ምስግጋር እዩ። 
ዝዀነ ይዅን ዕንቅፋት ኣብ ዘጋጥመካ 
እዋን ከኣ፡ ከቶ ኢድካ ዘይምሃብ እዩ። በዚ 
መንገዲ እዚ ጥራይ እዩ፡ ዓወት ሓንሳእ 
ምስ ጨበጥካዮ፡ ንነዊሕ እዋን ምሳኻ 
ክትዕቅቦ እትኽእል። 
 ዓወት ኣብ ኣእምሮ ኣይነብርን እዩ። 

እወ ዓለመ ኣስተንትኖ፡ ተገዳስነት ከምኡ 
እውን፡ እምረት (conceptualization) 
ቀንዲ መፍትሕ እዮም። የግዳስ ኣብ እቲ 
ዓለም ተደሪትካ ምትራፍ ምስትርሓውነት 
እዩ ዘስዕብ። 
 ዕብየት፡ ምምሃር፡ ዓወት - ኩሎም 

ሓደጋ ይስከሙ እዮም። የግዳስ፡ ስጕምቲ 
ምስ ወሰድካ ጥራይ ኢኻ ኣብ መወዳእታ 
ክትጭብጦም እትኽእል። ክንዲ ዝዀነ፡ 
ተዓኒድካ ከይትተርፍ ክትጥንቀቕ 
ይግባእ። ስጕምቲ ውሰድ። ናብ ቅድሚት 
ገጽካ ተንቀሳቐስ። ሕጂ ስርሓዮ። 
 ሕልምኻ ሕልሚ ጥራይ ኰይኖም 

ከይተርፉ፡ ልዑል ጥንቃቐ ክትገብር 
ይግባእ። ትማሊ፡ “ጽባሕ ክሰርሖ እየ።” 
ኢልካ እንተ ነይርካ። እሞ ሃየ ሎሚ 
ስርሓዮ።

ትግባረ ብዘይጥባረ

“ስጕምቲ እንተ ዘይወሲድካ፡ ናይ 
ብሓቂ ኣይወሰንካን ማለት እዩ።” 
- ቶኒ ሮቢንስ - ቶኒ ሮቢንስ  
“ንምንቅስቓስ ጥራይ እመን። ህይወት 

ብደረጃታት ፍጻመታት እምበር፡ ቃላት 
ኣይኰነትን እትምራሕ።” - ኣልፍረድ  ኣልፍረድ 
ኣድለርኣድለር

ይቕጽል

ሕልሚ ምህላው ንበይኑ እኹል 
ኣይኰነን። ሸቶ ምሕንጻጽ ንበይኑ እውን፡ 
ኣኻሊ ኣይኰነን። ንሕልምኻ ወይ ሸቶኻ 
ንምውቃዕ ዋላ ውርጹጽ ውጥን እንተ 
ኣውጻእካ፡ ባዕልኻ ኣብ ባይታ ክሳብ 
እተተግብሮ፡ ብትንግርቲ ባዕሉ ዝትግበር 
ኣይኰነን።   
 ኣብ ዓለምና ነፍሲ ወከፍ ዓወት ብሓሳብ 

እዩ ዝጅምር። ክንዲ ዝዀነ፡ ንሓሳብካ 
ናብ ክዉንነት ክትልውጦ ድሌት እንተ 
ደኣ ሃልዩካ፡ ግድን ኣብ ባይታ ስጕምቲ 
ክትወስድ ኣለካ። ብዘይስጕምቲ ምውሳድ፡ 
ሕልምታትን ሸቶታታትን፡ በቃ ሕልምታትን 
ሸቶታትን ኰይኖም እዮም ዝተርፉ። ነዚ 
ሓሳብ ካልእ ተኣምር የብሉን። 
 ሓይሊ ስጕምቲ ምውሳድ ንኣንፈትን 

ውጽኢትን ህይወትካ ኣብ ምልዋጥ ዘለዎ 
እጃም፡ ኣብ ትሕቲ ዝዀነ ይዅን ኵነት 
ከቶ ኣቃሊልካ ክርአ ዝኽእል ኣይኰነን። 
 ነዚ ሓቂ እዚ ብቐሊል ኣብነት ከነረጋግጾ 

ንኽእል ኢና። ማይ ኣብ 211 ዲግሪ ውዑይ 
እዩ። ልክዕ ኣብ 212 ዲግሪ ግዳ፡ ማይ 
ይፈልሕ። ነዚ ኹሉ ፍልልይ ዝፈጠረት 
እታ ሓንቲ ዲግሪ እያ። 
 እታ ተወሳኺት ዲግሪ ብቕጽበት 

ኣይኰነትን እትመጽእ። ኣብ ርእሲ እቲ 
ዝነበረ ዋዒ እያ ክትድመር ዘለዋ። እታ 
ተወሳኺት ዲግሪ ምስ ናትካ ስጕምቲ 
ምውሳድ እትተኣሳሰር እያ። 
 እታ ሓንቲ ተወሳኺት ዲግሪ ናይ 

ስጕምትኻ ኣብ ዳርጋ ነፍሲ ወከፍ ክፋል 
ህይወትካ፡ ብሸቶኻ፡ ሕልምኻ ወይ ሓሳባትካ 
ናብ ክዉንነት ናይ ምልዋጥ ሓይሊ 
ኣለዋ። ፍልልይ ንምፍጣር ሓንቲ ዲግሪ 
ጥራይ እኽልቲ እያ። ዋላ እኳ እዚ ቀሊል 
ዝመስል እንተዀነ፡ ስጕምቲ ምውሳድ 
ኣብ ውጽኢት ምልዋጥ ዘለዎ ተራ ኣዝዩ 
ልዑል እዩ። ነዚ ኣብ ባይታ ንምርግጋጽ 
ድማ፡ ንዓኻ እዩ ዝምልከት።  
 ናይ መብዛሕትና ጸገም ዝኸውን 

ዘሎ፡ እቲ ልክዕ ግዜ ወይ ልክዕ ህሞት 
ክሳብ ዝመጽኣልና፡ ንስራሕ ብጉሳት 
ዘይምዃንና ኢና። ንግሆ ንስራሕ ምስ 
ወፈርና፡ ቀጨውጨው ዝብለና ውሑዳት 

ኣይኰንናን። ነዚ ከምዚ ዓይነት ሕማቕ 
ስምዒት ተቓሊስና ክንስዕሮ ይግባእ። 
 እቲ ልክዕ ግዜ ሕጂ እዩ። እቲ ልክዕ 

ግዜ ኩሉ ሻብ ልክዕ ኣብ ቅድመኻ እዩ 
ዝርከብ። ምኽንያቱ፡ እቲ ናይ ምስራሕ 
ሓይሊ ኩሉ ሻብ ኣብ ውሽጥኻ ስለ ዘሎ። 
ካባኻ ዝድለ እምበኣር፡ ነዚ ሓይሊ ከመይ 
ኣቢልካ ኣበራቢርካ ንግዳም ከተውጽኦ ከም 
ዘለካ ምፍላጥ እዩ።
 ጆይስ መየር፡ “ድሒርካ ናብ ጣዕሳ 

ክትሽመም ዘይትደሊ እንተ ደኣ ዄንካ፡ 
ስጕምቲ እትወስደሉ ግዜ ጽባሕ፡ ዝመጽእ 
ሰሙን፡ ዝመጽእ ወርሒ፡ ዝመጽእ ዓመት፡ 
ስምዒትካ ኣብ ዝተበርሆ ወይ ኣብ 

ዝመችኣካ ግዜ ዘይኰነ፡ ሕጂ-ሕጂ እዩ።” 
ኢሉ ነይሩ። እወ ሕጂ ክትሰርሖ ዘይከኣልካ 
ነገር፡ ጽባሕ ከም እትሰርሖ ከቶ ርግጸኛ 
ክትከውን ኣይትኽእልን ኢኻ። 
 እቲ ጽቡቕ ነገሩ፡ ስጕምቲ ምውሳድ 

ምርጫ ምዃኑ እዩ። ነቲ ምርጫ 
ሓንጐፋይ ኢልካ እንተ ደኣ ተቐቢልካዮ፡ 
ነቲ ዝተለምካዮ ሸቶ ናብ ባይታ ከተውርዶ 
ምሒር ኣይእግመካን እዩ። ነቲ ዘጋጠመካ 
ጸገም፡ ፍታሕ ክትረኽበሉ ኣይከብደካን 
እዩ። ነቲ ዘጋጠመካ መሰናኽል ናብ ዓወት 
ክትልውጦ ዝቐለለ ይዀነልካ። ነዚ ምርጫ 
እዚ ዘይምቕባል፡ ኣንጻር ረብሓኻ ደው ከም 
ምባል እዩ ክቝጸር ዝኽእል።
 ነዚ ፈሊጡ እዩ ቶማስ ኤዲሰን ሊቺ 

(lightbulb) ኣብ ምምሃዝ ከይተሓለለ ልዕሊ 
ሽሕ ግዜ ስጕምቲ ዝወሰደ። (ኣብ ዝሓለፈ 
ክፋል ብጌጋ ኣልበርት ኣይንስታይን 
ከም መሃዚ ሊቺ ጠቒስናዮ ነይርና። 
በዚ ኣጋጣሚ ይቕረታ ንሓትት) ኣብ 
መጠረሽታ ከኣ፡ ምርጫኡ ትኽእል ምዃኑ 
ከረጋግጽ ክኢሉ።  
 ኣብ ህይወትካ እትወስዶ ዝዀነ ይዅን 

ዕዉት ጕዕዞ፡ ብስጕምቲ ምውሳድ እዩ 
ዝጅምር። ብስጕምቲ ምውሳድ ድማ፡ 
መዓልቦ ይረክብ። ብመንጽሩ መብዛሕትኡ 
ኣብ ህይወትና ዘጋጥመና ፍሽለት፡ ብሰሪ 
ስጕምቲ ዘይምውሳድና እዩ። 

 ሸቶኻ ንምውቃዕ፡ መሰናኽልካ 
ንምፍታሕ ወይ ሕሰምካ ናብ እወታ 
ንምልዋጥ ሓንሳእ ስጕምቲ ምውሳድ እንተ 
ጀሚርካ፡ ኣብኡ ደው ክትብል ኣይግባእን። 
ልክዕ ከም ቶማስ ኤዲሰን ስጕምትኻ 
ዘየባትኽ ክኸውን ይግባእ። ንስኻ ንባዕልኻ 
ዘይትሕለል ሰብ ክትከውን ኣለካ። 
 ነዚ ንምትግባር ብንእሽቶ ወይ ሓንቲ 

ስጕምቲ ክትጅምሮ ትኽእል ኢኻ። ኣብ 
ነፍሲ ወከፍ መዓልቲ እትወስዳ ስጕምቲ 
ናብ ዓወትካ ዝያዳ እያ ተጸግዓካ። ነዚ 
ስጕምቲ ኣብ ነፍሲ ወከፍ መዓልቲ፡ ኣብ 
ነፍሲ ወከፍ ሰሙን፡ ኣብ ነፍሲ ወከፍ 
ወርሒ፡ … ኣተግብሮ። 
 ዕዉት ሰብ ክትከውን እንተ ደሊኻ፡ 

ኵነታት ኣካላትካ፡ ኣእምሮኻ ወይ ስምዒትካ 
ብዘየገድስ፡ ስጕምቲ ክትወስድ ኣለካ። 
ስጕምቲ እንተ ዘይወሲድካ ንድሕሪት ናይ 
ምምላስ ሓደጋ ከጋጥመካ ከም ዝኽእል 
ኣብ ግምት ምእታዉ ኣይጽላእን እዩ። 

ኣብዛ ቅነ’ዚኣ ባጽዕ ክንወርድ 
ምዃንና ቅድሚ ክልተ ወርሒ 
ነጊረያ። ኣብ መገዲ እናመጻእና 
ዝነበራ ስምዒት ክገልጸልኪ 
ኣይክእልን። ልክዕ ካብ መዋጥር 
ከም ዘናገፍኩዋ ሕጉስ ኢላ፣ ከምዛ 
ዝተፈትሐት ብተይ!። እዛ መዓልቲ 
ትዀነልና ኣይመሰላን ነይሩ 
ይኸውን። ከምዚ ተሓጕሳ ርእየያ 
ኣይፈልጥን’የ። ኣነ ክጥምታ 
ፈዚዘ። ዝገበርና እንተ ገበርና 
ንሓድሕድና ምምስጋን ልምዲ 
ኣይጸንሓናን። ጸጸኒሓ ከተመስግነኒ 
ውዒላ። ኣዒንታ ክንድኡ በሪሁን 
ፈርዩን ርእየዮ ኣይፈልጥን፣ 
ከምዚ ዓይነት ሰሓቕ፡ ፍሽኽታ፡ 
ምስትምቓር ርእየላ ኣይፈልጥን። 
ዝሓለፈ እዋናት እንታይ ነዕልል 
ነይርና ኣይርድኣነን። ከምዚ ዓይነት 
ተምሳጥን ምስትምቓርን ርእየላ 
ኣይፈልጥን። ንኣይ ዘይተረድኣኒ 
ተድንቖ ዝነበረት ትርኢታት ብዙሕ 
ነይሩ። ከተርእየኒ እንከላ ክሳብ 
ዝርድኣኒ፡ ኣውቶቡስ ትሕምበብ፣ 
ካልእ ይኽውለና። ሽዑ ባዕላ 
ተዘንትወለይ። ኣብ ኣስመራ ኣብ 
ማዕሙቝ ተዓቢጥና ዕላልና ካብቲ 
ማዕሙቝ ዝወጽእ ኣይነበረን። 
እዚ ኵሉ እዋን ዝዀነ ነገር 
ተዓዚባ ከምዚ ናይ ሎሚ ኣድኒቓን 
ተመሲጣን ኣይትፈልጥን። ጸጸኒሐ፡ 
‘እዚ ኣብ ባጽዕ ዝነግራ ብስራት 
ምስ ሰምዐት ደኣ እንታይ 
ክትብል’ያ፡’ ኢለ እሓስብ ነይረ። 
ንኣይ ገዲፋ ምስቶም ብጐድንና 
ዝነበሩ ዲግ ዝበለ ክትዕ ከፊታ። 
‘እዋይ ተመስገን!’ ጥራይ ኢለ። 

ዝበዝሐ ክትዖም ሰሚዕዮ እየ። 
ኣብ ገለኡ ዘይትኣምነሉ ርድኢት፡ 
ክትዛረብ እንከላ ቍሊሕ ኢላ 
ፍሽኽ ትብለኒ። ኣነ ከኣ “ምሕረት 
ገይረልኪ ኣለኹ፡” ብዘስምዕ ፍሽኽ 
ይብላ። ምስ ዘይትፈልጦም ኣወዳት 
ዓይኒ ዓይኖም እናርኣየት ጸኒዓ 
ምክታዓ ደስ ኢሉኒ። ዘፍ ምስ በሉ 

ከኣ ኣብ ሕቝፈይ ብዘይ ስክፍታ 
ትኣቱ።

ካብታ ዝረኸብኩዋ መዓልቲ 
ኵሉ ሳዕ እንክቐርባ ዝተሓደሰ 
ዘይፈልጦ ስምዒታት’ዩ ዝወርኒ። 
ንስኒት ምፍቃረይ፡ “ቅኑዕ ኣለኹ 
ድየ፧” ኢለ ነዊሕ ሓሲበ’የ። 
ዝርኣየኒ ጌጋ ኣይነበረን። ብዓይኒ 
ዝፈትዎ ዓርከይ መርሚረዮ፣ 
ኣይተቓወመንን ኣይደገፈንን 
ከኣ። ኣዕሚቝ ክፈልጣ ፈቲኑ። 
እተን ብድሆታተይ ነጊሩኒ። ዳርጋ 
ዓቕመይ ክብድሀን ዝኽእል እየን። 
ብዘይካ ሓንቲ። ንሳ’ውን ድሕሪ 
ግዜ ከዳኽማ ከም ዝኽእል ኣሚነ 
ቃልሰይ ጀሚረ። ኣብ ህይወተይ 
ንመጀመርታ ግዜ ዝፍለጠኒ ብሓደ 
ምኽንያት ክጽዕር ክኢለ። ስኒት ኣብ 
ልበይ ቦታ ካብ ትሕዝ ብዙሕ ነገር 
ተማሂረ ኣለኹ። ዋላ ተሳዒረ እንተ 
ዝጽጋዕ፡ እንተ ንፈላለ ዝድብሱኒ 
ዓበይቲ ምስጢራት ተማሂረ እየ። 
ምስጋና ንስኒት!

እዚ ሎሚ ከበስራ ዝወጠንኩዎ 
ዘልኣለም ምእንታን ክንዝክሮ ኣብ 
ባጽዕ ክዀነልና መሪጸ። ሕጂ 
ዝኣስረኒ ነገራት፡ ስምዒታትን 
ካልእን የብለይን። ኵሉ ጸጽግዑ 
ሒዙ ንጽቡቐይ ዝምነየሉ እዋን 
ኣኺሉ’ዩ። እቲ ቀዳማይ ባህገይ ከኣ 
ምስ ስኒት መፈጸምታ ክንገብረሉ’ዩ። 
ብስኒት ዋላ ሓንቲ ጸገም ክህሉ ከም 
ዘይክእል ኣሚነ’የ። ንመርዓ ድልዉ 

ምህላዋይ ኣብዚ ክነግራ ሓሲበ። 

ከም ዝሓሰብኩዎ ግን ኣይኰነን። 
ክነግራ እንከለኹ ንብዓት ስዒርዋ። 
“ንምንታይ፧ ንምንታይ፧” ኢላትኒ። 
ንባዕለይ ንምንታይ ከምኡ ኰይና 
ክሓታ ዝግበኣኒ። ክትገጸለይ ዓቕሚ 
ስኢና። ተቐሪጸ እንከለኹ፡ “በቃ! 
ንግደፎ፡ ጽባሕ ነዕልለሉ፡” እናበልኩ 
ኣቢደያ። ጸሓይ ኰይኑ ዝወዓለ 
ገጻ፡ ብኣንጻሩ ኰይኑ ገሪሙኒ። ገና 
ይገርመኒ’ዩ ዘሎ። ኣብቲ ገምገም 
በይና ኮፍ ክትብል ነዊሕ ሓዲገያ። 

መርዓና ዘይትደልዮ ሕቶታትን 
ዝኣረገ በሰላን ከላዕለላ ከም ዝኽእል 
ዝነገረኒ ዓርከይ፡ ምሳይ ከማሲ 
ነይሩዎ። ኡፍ ኣይከኣልኩን ነቢዐ። 
ናይ ድንጋጸ፡ ናይ ምትሕውዋስ 
ንብዓት። ዝተጸገኑ ዝመሰለኒ 
ዘይደልደሉ ስምዒታት ኣሎዋ። 
ሎሚ በታ ዝወዓለታ ተሓጕሳ 
ከተሕልፋ ዘይሓደግኩዋ ተጣዒሰ። 
መጕዳእታ ኣብ መጀመርታ 
ኣዋርሕ ፍቕርና ርእየዮ’የ፣ ምረቱ 
መዓሬኣ ፈሊጠ’ዮ፣ ቃንዛኡ ከም 
ዝኸብዳ ፈሊጠ’የ። ከነፋዅሶ ብሓደ 
ጽዒርና፡ ዝተኣለየ ይመስለና ነይሩ። 
ንሳ ግን ኣይወጽኣላን ክሻቐል ስለ 
ዘይደለይት’ያ ሓቢኣትለይ። ከይደ 
ሓቝፈያ ምስኣ ኮፍ ኢለ። ዋላ 
ሓንቲ ቃል ግን ኣየምሎቕኩን። 
ብዘይ ዘረባ ኣደቂሰያ ናባኺ መጺአ 
ዳየረይ። ጽባሕ እንታይ ክብላ’የ 
እንድዒ። ሰናይ ለይቲ!

ብስራትብስራት

ምሊቓ በቃ!ምሊቓ በቃ!
እዋይ ናይ ሰብ ነገር። ልበይ እብ 

ዝኸደቶ መገሻኣ ቈሪራ ክትሽቝረር 
ክርኣየኒ ስለ ዝቐነየ፡ ስኽፍክፍ 
ክብለኒ ወሪሑ። ዋይ ልበይ! ከም 
ሰባ ኰይና። ስክፍታይ መንፈሰይ 
ረቢሹኒ። “በስመ ኣብ…” እናበልኩ  
ነቲ ሰይጣን ሓሳብን ፍርሕን 
ከፍርሖ ሓሲበ፣ ከምኡ’የ ለሚደ። 
ኣይኰነለይን ግን። ሻቕሎተይ 
ጋህዲ ኰይኑ። ኣቲ ልበይ ሕማቕ 
ፋልዶ ገይረልኪ’የ…ኣየይ!

እህህታ መጺእኻኒ እምበኣር! 
ጸዋግ ገጸይ፡ ምስ ውሽጠይ 
ተመሳሲልካ’ምበኣር። ንዓመት ኣብ 

እትዝንብየሉ ዕምበባ ብትዕግስቲ 
ቈይመ፡ ኣብ ኢደይ ምዕላብ 
ዘላመድኩዋ ጽምብላሊዕ… ልበይ 
ሒዛ ዝነፈርት ጽምብላሊዕ’ወ! 
ኣብ ጕምቦ ኢደይ ከም ማይ 
ኣዕቊረያ። ብንፋስን ጸሓይን 
ሕብራ ከይድወን፡ ብርህራሀይን 
ትዕግስተይን ተኸላኺለላ። ጕምቦ 
ኢደይ ቤታ ኰይኑ። ሳዕሲዓትሉ፡ 
ስሒቓትሉ፡ ነቢዓትሉ፡ ልባ 
ኣውዲቓ ኣስተማቒራቶ። ብንባብ 
ጕምቦ ኢደይ ዝፈልጦ ጸወታኣ፣ 
ብለመምታ ኣእጋራ ዝፈልጦ 
ኣንፈታ፣ ብኣላዕላ መንገብገባ 
ዝፈልጦ ኵራኣ፣ ብኣዋድቓ ልባ 

ዝፈልጦ እንከለኹ ፍቕራ፡ ነውጺ 
ውሽጣ ከመይ ገይሩ ክጠፍኣኒ። 
እንታይከ ዘየሻቕል ኣሎካ 
መንፈሰይ! ዝርጋን መንፈሰይ 
ንኣፍደገታት ጕምቦ ኢደይ ከም 

ዝኽደን ገይሩዎ። ኣነ’ሞ መኣስ 
የኽእለኒ ኰይኑ። ንፋስ ክህባ 
ንእሽተይ ከፊተላ። ጽምብላሊዐይ 
ኣብ ቀረባ ጸኒሓ፣ በሪራ - ተሸሪባ። 
በቃ ንበይነይ!

ሰለስተ ዓመት ዝገበረ ተኽሊ 
ፍቕሪ ከብዕለሉ ብህርፋን ናብኡ 
ገይሸ። ዘይከም ባህገይ ሞቱ’የ 
ተረዲአ። ኣቲ ዕለትከ! (5 ሕዳር) 
መጀመርታን መወዳእታን ናይታ 
ዓንኬልና ምንባርኪ ዘይምነገርክኒ። 
ጽምዋ ክጠማጠመኒ ጀሚሩ። ኣብ 
ጭው ዝበለ ማእከል ባሕሪ በይነይ 
ኣብ ንእሽቶ መንሳፈፊ መንኰርኰር 
ተዀይጠ ዘለኹ ኰይኑ ይስምዓኒ 
ኣሎ። ሰብ ጸሊአ፡ በይነይ ምዃን 
ጸሊአ፡ ዓቕሊ ምግባር ስኢነ፡ በቃ 

ደገ - ደገ። ኣብ ገዛይ’ኳ ኮፍ 
ዘየብል ሒዙኒ። መግቢ ክበልዕ 
ከም ዘሎኒ እናፈለጥኩ፡ በየን ገጹ 
ግን ክወርደለይ። ጸጽኒሐ ኣዕሚቘ 
አስተንፍስ ጥራይ፣ ዘዝመጽኣኒ 
ሓስብ ናብ ንብዓት እናድሃበለይ። 
ኣብ ዕሙር ሰሓቕ ዘሎዎ ዕላል 
ኣዕሩኽተይ ኣዒንተይ ንብዓት 
ይቛጽሩ። ጉድ’ምበር ረኺበ።

ሓቆም’ዮም ፍቕሪ የለን ክብሉ። 
መርገጽየይ’ኳ ሓዋዊሰዮ። ክላእ! 
ኦሮማይ! ተቐበሎ ነብሰይ። 
ክኣሎ…! ንመን ደኣ ክህቦ 
ክኽእሎ’የ እምበር። ግዜ ሂበ፡ ምስ 
ግዜ ከም ዝበነለይ እፈልጥ እየ። 
ክገብራ ግን ዓቕብ’ያ። እዋይ 
ጽምዋ!

እንድዒለይ … እንድዒለይ ሓዲኣ’ላ ለዘበን ሓጋይ፣ ንመን ከም ዝእዘዝ 
ጸጊምኒ’ሎ። ኣብ ቃራና መገዲ ኮፍ ኢለ እቲ ዝብጻሕ ባዕሉ መጺኡ 
ክርኣየኒ እደሊ ኣለኹ። ኣብቲ ሓደ ቃራና መገዲ ዝበጽሖ ጽቡቕ ነገር 
ኣሎ። ኣብ ህይወተይ ዝነገሰት ባህገይ ዘላቶ ምቁር ህይወት ኣሎ። 
ብርግጽ ኣሎ። ኣብቲ ሓደ ከኣ እቲ ካልእ! እዛ ቃራና ቍሩብ ተጓዒዘ 
ጸኒሐ እንተ ዝረኽባ ኣምበይ ምኸበደትንን። ቍሩብ ክጓዓዝ ኣሎኒ። እዚ 
ቍሩበይ ከምቲ ዝሓስቦ እንተ ኰይኑለይ፡ ነዊሕ ኣይኰነን። ክልተአን 
ቃራና ዘራኽበን ኣቋራጭ ክፈጠር ኣሎኒ ኢለ እሓስብ ኣለኹ። እቲ 
ኣቋራጭ ከይበጽሑ ኣብ መገዲ ዝተርፉ ከይህልዉኒ እስከፍ ኣለኹ። 
ከም ሻሙ ኢልካ፡ እቲ ዘሎ ንጽባሕ ገዲፍካ ክኸይድ ኣይደልን። 
ንዘይውዳእ ጽባሕ፡ ጽባሕ ክብል ዕድሎም ከይልክም እፈርህ። 

ንኽልተ ንጉስ ከተሳሲ ከም ዘይከኣል እፈልጥ ኣለኹ። ክልተኦም 
ከኣ ዘይግደፉ ኰይኖሙኒ። ኣንቲ ዳየረይ ሕማቕ’የ መስለኒ። ምውሳን 
የፍራሃኒ ግዲ’ዩ፧ ጣዕሳ የሕምቐኒ ግዲ’ዩ፧ በቲ ኣዕብዩ ዘናብየኒ ዘይሰድድ 
ፍቕሪ ኣሎኒ። ካሕሳኡ ከይፈደኹ ከኣ ምእላይ ገበን ኰይኑ ይስምዓኒ 
ኣሎ። በቲ ከኣ ክኸስሮ ዘፍርሓኒ፡ ልበይ ዘንድድ ፍቕሪ ኣሎኒ። ክልተኦም 
ሎሚ ሰብ ክዀነሎም ይደልዩ ኣለዉ። ክልተኦም ካብ ሕቝፎኦም ክፍለ 
ኣይደልዩንን ዘለዉ። ኣነ’ውን ከምኡ። ፈትየ ጸሊአ ኣብ ሓደ ክወድቕ 
ዘሎኒ ግዜ’ዩ መጺኡኒ ዘሎ። ምኽርኺ እደሊ ኣለኹ ዳየረይ። እቲ 
ዝኸውን ንስኺ ንገርኒ። ንኻልእ እንተ ነጊረ ክረድኦ ኣይክእልን እየ። 
ከማኺ ኣዳቒቑ ዝፈልጠኒ የለን። 

ሕማቕ ክሓስብ ስለ ዝቐነኹ ክሹቝረር’የ ቀንየ። ካብ ኵሉ ርሒቕካ 
ምንባር ዝከኣል እንተ ዝኸውን ስንቀይ ኣልዒለ ምስ ተዓዘርኩ። እንተ 
ዘይዘከርኩዎ ይሕሸኒ ኢለ ክርሰዖ ክፍትን ቀንየ። ስቕ ኢልካ’ዩ ግን። 
ዜርካ ዜርካ ካብቲ ዕንክሊል ምውጻእ የለን። 

ጽቡቕ ክትረክብ ጸጽቡቑ ሕሰብ እንተ በልክኒ፡ ከምዛ ነብሰይ ዘዐሽዋ 
ዘለኹ ኰይኑ ክሰምዓኒ እዩ። እቲ ሕቶታት ተዋህሊሉ ክመጽኣኒ ይኽእል 
እዩ። ግን ድሓን እዚኣ ክፍትና እየ። Thankyou! my diary! 
ንኣኺ’ኣን ሓጐስ ጥራይ የስምዕኪ።  

******

ዳናይት ፍጹም፡ ንዋልታ ብኵዕሶ እግሪ ኣጸዊዓታዳናይት ፍጹም፡ ንዋልታ ብኵዕሶ እግሪ ኣጸዊዓታ

ንብልጽቲ ኣመዝጋቢት ሸቶ ትመርሖ ዘላ 
ዳናይት ፍጹም ጋንታ ዋልታ

ምምሕዳራዊ ክፍልታት ሚኒስትሪ 
ምክልኻል፡ ብሰኑይ ካልኣይ ዙርያ ውድድራት 
ኵዕሶ መርበብ ብክልቲኡ ጾታን ኵዕሶ እግሪ 
ደቂ ኣንስትዮን ኣብ ዝቐጸለሉ፡ ተጻዋቲት 
ጋንታ ዋልታ ዳናይት ፍጹም ንጋንታኣ ዋልታ 
ኮይናታ። ኣብ ኵዕሶ መርበብ ደቂ ኣንስትዮ፡ 
ኣባሓኒ ንዒታሮ፡ ሳቡር ንዓራግ ብተመሳሳሊ 
ውጽኢት 2ብ0 ክስዕረአን እንከለዋ፡ ሓያል 
ውድድር ዝተራእየሉ ግጥም ደቂ ተባዕትዮ 
ኣባሓኒ ንሳቡር ከምኡ’ውን ሓሊበት ንሂምቦል 
ብተመሳሳሊ ውጽኢት 3ብ2 ስዒረንአን። 
ኵዕሶ እግሪ ደቂ ኣንስትዮ፡ ሓሊበት ነታ 

ተደጋጋሚ ፈተነ ብምክያድ ዘይሰለጣ ሳቡር 
ብመገዲ ሰላም ተኪኤ ዝረኸበታ ሸቶ ተሓጊዛ 
1ብ0 ስዒራታ። ሉልያ ተኽለ ካብ ሓሊበት 
ድማ ብልጽቲ ተባሂላ ተሸሊማ። ዝሰዓበ ጸወታ፡ 
ንቀዳማይ ዙርያ ብዓብላልነት ምስ ብዝሒ 
ሸቶታት ዝዛዘመቶ ዋልታ ምስ ዒታሮ እዩ 
ነይሩ። ንኵዕሶ ዝተቖጻጸረት ዋልታ ድሕሪ 
ዕረፍቲ ካብ ብዓልቲ ውዕለታ ዝኾነት ዳናይት 
ፍጹም ክልተ፡ ካብ ፍዮሪ ዑቕባሚካኤል ድማ 
ሓንቲ ብዘመዝገበተን ሸቶታት 3ብ0 ተዓዊታ። 

ንብዝሒ ሸቶታታ ናብ 12 ዘበረኸት ዳናይት 
ፍጹም ከኣ ብልጽቲ ናይታ ግጥም ተሰምያ።
ኣብቲ ዕለት - ደቂ ተባዕትዮ ኵዕሶ እግሪ ናይ 

ቀዳማይ ዙርያ ግጥማት እዮም ኣካይዶም። 

ኣብ መኽፈቲ ናይዚ ውድድር ምስ 
ዋልታ ነጥቢ ተማቒላ ዝወጸት ሳቡር፡ ምስ 
ዕዉትቲ 2024 ዓራግ ገጢማ። ሳቡር 
ቅልጣፈ ዝተሓወሶ ንኡድ ጸወታ ክተርኢ 
ድሕሪ ምጽናሕ፡ ኣብ ሻዱሸይቲ ደቒቕ ካብ 
ፋንኤል ብርሃነ መሪሕነት ሓዘት። ቀጺላ ካብ 
ዳንኤል ክብሮምን ብርሃነ መሓሪን ክልተ 
ሸቶታት ወሰኸት። እታ ራብዐይቲ ሸቶ 
ድማ ሻም ገብረመስቀል ናብ ገዛእ ልዳቱ 

ዘመዝገባ እያ። ብቆማታት ተጻወትቲ እትልለ 
ዓራግ ብወገና ካብ ናሆም የውሃንስ መምለሲ 
እግሪ ሓንቲ ሸቶ ኣቝጺራ። 4ብ1 ተሳዒራ።፡ 
ፋኒኤል ብርሃነ ናይ ሳቡር ብሉጽ ተጻዋታይ 
ተረቝሑ። 
ብዘይካ’ዚ ብዓርቢ ኣብ ዝተኻየደ ግጥም 

ኵዕሶ እግሪ ደቂ ተባዕትዮ፡ ኣባሓኒ ካብ 
ይከኣሎ የውሃንስ ብዝረኸበታ ሸቶ 1ብ0 
ተዓዊታ። ንሓሊበትን ዓራግን ኣብ ዘራኸበ 

ግጥም ድማ ሓሊበት ካብ ተኽሊት ሓጎስ፡ 
ዓራግ ከኣ ካብ ናትናኤል ብርሃነ ብዘቑጸረአን 
ሸቶታት ብማዕረ ውጽኢት 1ብ1 ተፈላልየን። 
ኬቨን ተወልደ ናይ ኣባሓኒ፡ ሙዘይን ገብራይ 
ናይ ሓሊበት ድማ ብሉጻት ተጻወትቲ 
ተሰይሞም። እዚ ውድድር ሎሚ’ውን ግጥም 
ካልኣይ እብረ ውድድራት ኵዕሶ መርበብን 
ኵዕሶ እግሪን ክካየድ እዩ።

ሲቲ ይግባይ ምስ ዘይሰልጣ . . .
ብጥሕሰት ፋይናንሳዊ 

ሕጊታት ፕሪመር 
ሊግ ተኸሲሳ ገበነኛ 
ኮይና ዝተረኽበት ሲቲ፡ 
ዝሓለፈ ዓርቢ ይግባይ 
ከም ዝበለት ይፍለጥ። 
ይኹን እምበር ሲቲ እቲ 
ናብ ኮምሽን ፕሪመር 
ሊግ ዘቕረበቶ ናይ 
ይግባይ መስርሕ ምስ ዘይዕወት ወይ መርተዖ ኣልቦ ኮይኑ ተቐባልነት ምስ ዝስእን፡ እታ ጋንታ 
ንሓደ ዓመት ካብ ውድድራት ፕሪመር ሊግ ክትእገድ ከም ትኽእል ይንገር ኣሎ። 
እዚ ይኹን እምበር፡ ዝበዝሓ ክለባት ዓዲ እንግሊዝ፡ እታ ጋንታ ይግባይ ምስ ዘይሰልጣ፡ ሓደ 

ዓመት ካብ ፕሪመር ሊግ ክትእለን ነጥቢ ብምጉዳል ክትቅጻዕን ጥራሕ እኹል ከም ዘይከውን 
ይገልጻ ኣለዋ።
ሲቲ 115 ሕጊታት ፕሪመር ሊግ ጥሒሳ ከምዝተረኽበት ድሕሪ ምርግጋጹን ይግባይ ምባላን፡ 

ኣብ ዓዲ እንግሊዝን ኣብ መላእ ኤውሮጳን ዝርከባ መወዳድርታ ክለባት፡ እቲ መቕጻዕቲ ምስቲ 
ዝፈጸመቶ ገበን ዝመጣጠን ክኸውን ኣለዎ ዝብል እምነት ከምዘለወን ይንገር።
ሲቲ ብወገና ኣብቲ ጉዳይ ንጽህቲ ምዃና ብምጥቃስ፡ ዘይከሓድ ኩሉመደያዊ መርትዖታት 

ከምዘለዋ ካብ ምሕባር ዓዲ ከምዘይትውዕል ተረድእ። እታ ጋንታ ወሲኻ፡ ናይ ይግባይ መስርሓ 
ብዓወት ክሳብ ዝዛዘምን መርትዖታታ ኣብ ተቕርበሉ እዋን ዝኾነ ጌጋ ከምዘይፈጸመት ንምርኣይን 
ድማ ብትብዓት ከም ትማጐት ኣፍሊጣ።

ከረን - ሻምፕዮን ቀዳማይ ዲቪዥን ኵዕሶ እግሪ ይቕጽልከረን - ሻምፕዮን ቀዳማይ ዲቪዥን ኵዕሶ እግሪ ይቕጽል
ሻምፕዮን ቀዳማይ ድቪዥን ጸወታታት 

ኩዕሶ እግሪ ከተማ ከረን ብቐዳምን ሰንበትን 
ኣብ ስታድዩም ከረን ግጥማት ኣብ 
ዘሰላሰለሉ፡ ደንደን፡ ዳር ሰላምን ኣልነጅምን 
ዓወት ኣመዚበን። 
ቀዳም ደንደን ንኣስሙድ ኣብ ዝዓደመትሉ 

ውድድር፡ ደንደን ገና ጸወታ ክልተ ደቒቕ 
ምስ ተላዕሎ ካብ ፊሊሞን ኤርሚያስ ሸቶ 
ብምምዝጋብ ናብ ዕረፍቲ መሪሕነት ሒዛ 
ወጺኣ። ድሕሪ ዕረፍቲ ኣብ ዝቐጸለ ጸወታ 
ግና ዝተራእየ ሸቶ ኣይነበረን፡ ጸወታ ድማ 
ብዓወት ደንደን 1ብ0 ተዛዚሙ።
ድሒረን ጋንታታት ከረን ጀዲድ ምስ 

ዳርሰላም እተን ተራኺበን። ኣብ ቀዳሞት 40 
ደቓይቕ ብሉጽ ጸወታ ከንጸባርቓ ዝጸንሓ 
እዘን ጋንታታት፡ ዳርሰላም ብመንገዲ ዘካርያ 
ሮሞዳን ሸቶ ብምርካባ መሪሕነት ተርኪባ ናብ 
ዕረፍቲ ኣምሪሓ። ድሕሪ ዕረፍቲ ዝተመዝገበ 
ሸቶ ኣይነበረን፡ እቲ ውድድር ድማ ብዓወት 
ዳርሰላም 1ብ0 ተዛዚሙ።

ቀጺሉ ዝሰዓበ ንኣልነጅም ምስ ኢትዓብር 
ዘራኸበ ጸወታ’ዩ ነይሩ። ኣልነጅም ዘይሕለል 
መጥቃዕቲ ብምክያድ ቅድምን ድሕርን 
ዕረፍቲ ሰለሰተ ሸቶታት ብምምዝጋብ፡ ነታ 
እንኮ ሸቶ ዘመዝገበት ኢትዓብር 3ብ1 
ስዒራታ።
ቀጺለን፡ ጋንታታት ገዛባንዳን ደሴትን 

ዘካየደኦ ጸወታ ብናይ ሓባር ውጽኢት 2ብ2 

ተዛዚሙ። 
በዚ መሰረት ተኻይዱ ብዘሎ ጸወታታት 

ዳርሰላም ብ12 ነጥቢ ቀዳመይቲ፡ ደንደን 
ብ11 ነጥቢ ካልአይቲ፡ ገዛባንዳ ብ10 ነጥቢ 
ሳልሰይቲ ኮይነን ኣብ መሪሕነት ይርከባ። 
ውድድራት ሻምፕዮን ቀዳማይ ዲቪዥን 
ዝመጽእ ሰሙን ግጥማቱ ከሰላስል ምዃኑ 
ፈደረሽን ናይቲ ውድድር ሓቢሩ።

ደሃይ ስፖርታዊ ውድድር ክፍሊ 
እዚ ህዝ/ሰራ/ኤርትራ

ስፖርታዊ ውድድራት ክፍሊ እዚ ህዝባዊ 
ሰራዊት ኤርትራ ብዝተፈላለዩ ውድድራት 
ይቕጽል ኣብ ዘለወሉ ግዜ፡ ዝሓለፈ ሰሙን 
ኣብ ዝተኻየዱ ውድድራት ዝተረኽበ 
ውጽኢት ነዚ ይመስል።

ኣብ ኩዕሶ እግሪ ደቂ ኣንስትዮ ሓሽፈራይ 
ንደዓሪት 3ብ0 ክትዕወተላ እንከላ፡ ላልምባ 
ድማ ንኣዘል 2ብ1 ኣፋንያታ። ኣብ ናይ ደቂ 
ተባዕትዮ ኣዘል ምስ ላልምባ ኣብ ዘራኸበ 

ጸወታ ድማ ብዓወት ኣዘል 3ብ2 ተዛዚሙ። 
ኩዕሶ መርበብ ደቂ ኣንስትዮ ላልምባ 
ንእዘል 2ብ1፡ ሓሽፈራይ ንሸሽታ 2ብ0፡ 
ላልምባ ንሓሽፈራይ 2ብ1፡ ኣዘል ንደዓሪት 
2ብ0 ክዕወታለን እንከለዋ፡ ኣብ ናይ ደቂ 
ተባዕትዮ - ኣዘል ንላልምባ 2ብ1፡ ሓሽፈራይ 
ንደዓሪት 2ብ0፡ ደዓሪት ምስ ጥንቍልሓስ 
0ብ2፡ ከምኡ’ውን ሓሽፈራይ ንሸሽታ 2ብ1 
ከም ዝተዓወታለን ኮሚተ ባህሊን ስፖርትን 
ክፍሊታት እዚ/ህዝ/ሰራ/ኤርትራ ሓቢሩ።

“ጎርደንን ላሚን ያማልን ነንበይኖም’ዮም....” ደያኒ
ኣሰልጣኒ ሃገራዊት ጋንታ ቸክ ሪፓፕሊክ 

ስጳኛዊ ሳንቲ ደኒያ፡ “ናይ ክንፊ ኣጥቃዓይ 
ባርሰሎና ጎርደን ናይ እንግሊዝ ያማል ኣይኮነን” 
ብምባል፡ ኣብ ሃገራዊት ጋንታ እንግሊዝ ግን 
ሓደ ካብቶም ዘይትንከፉ ተጻወትቲ ክኸውን 
ከምዝኽእል ተዛሪቡ። 

እዚ ኣሰልጣኒ፡ ጎርደን ኣብ መስርሕ ዓወት 
ባርሰሎናን ሃገሩ እንግሊዝን መተካእታ ዘይብሉ 
ተጻዋታይ ምዃኑ ሓቢሩ። ኣብ ቀዳማይን 
እንግሊዝ 2ብ0 ኣብ ዝሰዓረትሉን ጸወታ፡ 
ጎርደን መሳጢ ምንቅስቓስ ከም ዘንጸባረቐን  
ከም ዘድነቖን ድማ ገሊጹ።

ምስ ሻምፕዮን ዓለም ስጳኛ ብምዃን 
ንዓመታት ዝሰርሐ ደያኒ፡ ኣብቲ ዝሰርሓሉ 
እዋን ከም ጎርደን ዝኣመሰለ ንፉዕ ተጻዋታይ 
ከምዘይረኣየ ብምጥቃስ ኣድኒቑዎ። ወሲኹ 
ድማ መድረኽ ፕሪመር ሊግ ብሓፈሻ 
ብፍላይ ድማ እንግሊዝ ከምዚ ዝኣመሰለ 
ተጻዋታይ ከፍርዩ ምኽኣሎም ድንቂ ነገር’ዩ 

ክብል ተሰሚዑ። ይዅን’ምበር፡ ምስ ላሚን 
ያማል ግን ኣይዳረግን’ዩ ይብል ንሱ።

ኣብቲ እንግሊዝ ንቸክ ዝሰዓረትሉ ጸወታ ሸቶ 
ዘመዝገበ ጎርደን፡ ትማሊ ጋዜጣ ኣብ ሕትመት 
እንከላ ዳግማይ ምስ እንግሊዝን ጎርደንን 

ዝፋለም ደያኒ ነዚ ተጻዋታይ ደው ንምባል 
ከቢድ እኳ እንተኾነ፡ ከፊላዊ መግትኢ ንምግባር 
ግና ሓድሽ መደብ ከምዘድልዮ ተኣሚኑ። 
እዘን ጋንታታት ትማሊ ምሸት ጋዜጣ ኣብ 
ሕትመት እንከላ እየን ተጻዊተን።

“ሮናልዶ ክምለስ ድሌቱ ኣይኮነን” ሩይ ሳንቶስ
ፖርቱጋላዊ ኣጥቃዓይ ክሪስቲያኖ 

ሮናልዶ፡ ኣሰልጣኒ ሃገራዊት ጋንታ 
ፖርቱጋል ኮይኑ ዝዓይይ ዘሎ ጆርጅ 
ጀሱስ ካብ መዝነት ምዕላም ናይ’ታ ጋንታ 
ክሳብ ዘይተኣልየ ናብታ ሃገራዊት ጋንታ 
ከም ዘይምለስ ሩይ ሳንቶስ ገሊጹ።
ክሪስቲያኖ ሮናልዶ፡ ኣብቲ ፖርቱጋል 

ንኖርወይ ዝሰዓረትሉ ምሸት ዘይምስላፉን 
ጸኒሑ’ውን ካብ ሜዳ ዴንማርክ ጠቕሊሉ 
ብምውጽኡ፡ ካብታ ሃገራዊት ጋንታ 
ተኣልዩ ምጽንሑ ይዝከር። 
ይኹን እምበር ኣሰልጣኒ ጀሱስ፡ ሮናልዶ 

ድሌት እንተ ሃልይዎ ማዕጾ ክፉት ምዃኑ 
ድሕሪ ምሕባሩ፡ እቲ ኣሰልጣኒ ኣብ ስልጣን 
እንከሎ ሮናልዶ ክምለስ ከምዘይደሊ 

ፖርቱጋላዊ ጋዜጠኛ ሩይ ሳንቶስ ንሲ.ኤን.
ኤን ስፖርት ኣብ ዝሃቦ መግለጺ ኣፍሊጡ።
ኣሰልጣኒ ጀሱስን ካልኦት ብርክት 

ዝበሉ ደገፍቲ ሮናልዶን ሃገራዊት ጋንታ 
ፖርቱጋልን፡ ንምምላስ ሮናልዶ ከም 
ዝድግፍዎ ኣብ ዝገልጹሉ ዘለዉ እዋን፡ 
እዚ ጋዜጠኛ ከምዚ መግለጺ ብምሃቡ፡ ነቲ 

ተስፋ ተነቢሩሉ ዝነበረ ምምላስ ሮናልዶ 
ሓላፍ ዘላፍ ገይሩዎ ይርከብ።
ሳንቶስ ኣብ መግለጺኡ፡ ሮናልዶ ዝሓለፈ 

ሰሙን ብተግባራት ጀሱስ ከምዘይተሐጎሰ 
ብምጥቃስ፡ ጀሱስ ነዚ ወዲ 41 ኮኾብ 
ብጽቡቕ ክሕዞ ከምዘይከኣለ ኣረዲኡ። 
ኣስዒቡ ድማ፡ ሮናልዶ ናብ ሃገራዊት 

ጋንታ ዝምለስ ጀሱስ 
ምስ ዝወጽእ ጥራይ 
ምዃኑ ኣስሚሩሉ። 
በዚ ድማ ሮናልዶ 
ክምለስ ዘሎ ተኽእሎ 
ኣዝዩ ትሑት ምዃኑ 
ኣብሪሁ።

ስፖርትስፖርት
መርሃዊ ገብረሚካኤልመርሃዊ ገብረሚካኤል

ስፖርትስፖርት



ሓዳስ   ኤርትራ 7 ጥቅምቲ 2026 - ገጽ 12 መበል 36 ዓመት ቁ.32

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ሸዊት ተኽለሸዊት ተኽለ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ዓሊቴና መረብ 716 ቁ.14 ቀሓውታ 186839

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 
ፋርማሲ ተስፋ 

ፓኪስታንን ቱርኪን፡ ወተሃደራተን ናብ ስዑዲ ይልእካፓኪስታንን ቱርኪን፡ ብመሰረት ምስ 
ስዑዲ ዓረብ ዝኣተውኦ ወተሃደራዊ 
ውዕል ‘መካ’፡ ንስዑዲ ዓረብ ወተሃደራዊ 
ሓይልታትን ዓቕምታትን ከቕርባን 
ኣብ’ታ ሃገር ድማ ብቅልጡፍ 
ወተሃደራዊ ህላወአን ከረጋግጻ ምዃነን፡ 
ሰለስቲአን ሃገራት ገሊጸን።
እተን ሃገራት ነዚ ዝገለጻ፡ ስዑዲ ዓረብ 

ካብ የመናዊ ዕጡቕ ጉጅለ ሑቲ 
እናገደደ ዝኸይድ ዘሎ መጥቃዕቲ ኣብ 
ዘጋጥማ ዘሎ እዋን እዩ።
እዚ ውሳነ፡ ስዑዲ ዓረብ ኣጋጢምዋ 

ዘሎ ጸጥታዊ ስግኣታት ንምፍታሕ ኣብ 
ርእሰ ከተማኣ ሪያድ ‘ስትራተጂያውን 
ፖለቲካውን ምክልኻልን ኮሚተ ውዕል 
መካ’ ድሕሪ ዘካየዶ ህጹጽ ኣኼባ 
ምዃኑ፡ ኣብ ወግዓዊ ሕሳብ ሚኒስትሪ 
ምክልኻል ስዑዲ ዓረብ ኣብ ማሕበራዊ 

መራኸቢታት ኤክስ ዝተዘርግሐ ሓባራዊ 
መግለጺ ሓቢሩ።

ብዘይካ’ዚ፡ ሰለስቲአን ሃገራት ነቲ 
ኣብ ስዑዲ ዓረብ ኣብ ከተማታት 

መካን መዲናን ንሲቪላውን ቁጠባውን 
መሳለጥያታት ዒላማ ዝገበረ ቀጻሊ 
መጥቃዕትታት ኮኒነንኦ ኣለዋ።
እተን ሃገራት ወሲኸን፡ ድሕነት ነፍሲ 

ወከፍ ኣባል ናይ’ቲ ኪዳን ዝኾነት 
ሃገር ዘይነጻጸል ኣካል ሓባራዊ ድሕነት 
ሰለስቲአን ሃገራት ምዃኑ ኣረጋጊጸን።
ሑቲ፡ ኣብ ዝሓለፈ ሓምለ ኣብ ልዕሊ 

መራኽብ ስዑዲ ዓረብ እገዳ ከም 
ዘንበረ ዝዝከር ኮይኑ፡ ኣብ ልዕሊ ትካላት 
ነዳዲ ናይታ ሃገር’ውን መጥቃዕቲ ከም 
ዝጀመረ ይፍለጥ።
ስዑዲ ዓረብ፡ ፓኪስታንን ቱርኪን፡ ብ7 

ነሓሰ 2026 ኣብ ከተማ መካ ስዑዲ 
ዓረብ ሓባራዊ ናይ ምክልኻል ስምምዕ 
ከም ዝኸተማ ይፍለጥ።

መንግስቲ ደቡብ ኮርያ፡ ሰሜን 
ኮርያ ይቕረታ ክትሓትት ጸዊዑ

መንግስቲ ደቡብ ኮርያ፡ ወተሃደራዊ 
ምንቅስቓስ ኣብ ዘይፍጸመሉ ዞባ (ዲ.ኤም.
ዘድ) ብዘጋጠመ ፍንጀራ ቦምባ ክልተ 
ወተሃደራቱ ብኸቢድ ድሕሪ ምቚሳሎም፡ 
ሰሜን ኮርያ ይቕረታ ክትሓትት ከም 
ዘለዋ፡ ኣፈኛ ሚኒስትሪ ምክልኻል ናይታ 
ሃገር ገሊጹ።
ብዘይካ’ዚ፡ ደቡብ ኮርያ፡ ሰሜን ኮርያ 

ናብ ጣውላ ብምምጻእ፡ ብዛዕባ ናይ’ቲ 
ን ዲ.ኤም.ዘድ ኣብ ክልተ ዝኸፍል 
ወተሃደራዊ መስመር ዶብ ክትዘራረብ 
ትጽውዕ ከምዘላ፡ እቲ ኣፈኛ ሓቢሩ።
በቲ ብ21 መስከረም ዘጋጠመ ነትጒ፡ 

ሰለስተ ወተሃደራት ደቡብ ኮርያ ከም 
ዝቖሰሉ ዝፍለጥ ኮይኑ፡ ክልተ ካብኣቶም 
ብኸቢድ ከም ዝተሃሰዩ፡ ደቡብ ኮርያ ኣብ 

እዋኑ ምሕባራ ኣይርሳዕን።
ይዅን’ምበር፡ እቲ ኣፈኛ፡ ሃገሩ፡ ነቲ 

ብሰሜን ኮርያ ከም ዝተፈጸመ ዝተገልጸ 
ፍንጀራ መልሰ ግብሪ ንምሃብ እንታይ 
ስጉምቲ ከም እትወስድ ብንጹር 
ኣይሓበረን።
እቲ ኣፈኛ ወሲኹ፡ ሰሜን ኮርያ ነቲ ኣብ 

ዲ.ኤም.ዘድ ዝተኸለቶ ነተጕቲ ከተውጽኦ 
ከም ዘለዋ ኣተሓሳሲቡ። 
 እንተኾነ፡ ነቲ ቦምብ ሰሜን ኮርያ ኣብ 

ዲ.ኤም.ዘድ ንዝርከቡ ወተሃደራት ደቡብ 
ኮርያ ብኸቢድ ኣቑሲሉ’ ዝብል ክሲን 
‘ይቕረታ ክትሓትት’ ዝብል ጠለብን ደቡብ 
ኮርያ፡ መንግስቲ ሰሜን ኮርያ ከም ዝነጸገጎ፡ 
መንግስታዊ ማዕከን ዜና ከይ.ሲ.ኤን.ኤ 
ሓቢራ።

ሃገራት ኣስያን፡ ብጉዳይ ጸዓት ይዝትያ
ሚኒስተራት ጸዓት ደቡባዊ ምብራቕ 

ኤስያ (ሃገራት ኣስያን)፡ ብሰንኪ ኲናት 
ኣመሪካን እስራኤልን ኣብ ልዕሊ ኢራን 
ዘስዓቦ ምቁራጽ ቀረብ ጸዓት ኣመልኪቶም 
ሎሚን ጽባሕን ክዝትዩ ምዃኖም 
ተሓቢሩ።

እቶም ሚኒስተራት ነቲ ርክብ 
ዘካዪዱ ዘለዉ፡ ኣብ ማእከላይ ምብራቕ 
ብዝተፈጥረ ግጭት ሃገራት ኣስያን ኣብ 
ቀረብ ጸዓት ኢራን ዝጸንሐን ምርኮሳ 
ንምጉዳል ኣብ ዝጽዕራሉ ዘሎ እዋን እዩ።

ኣብ’ቲ ኣብ ማኒላ - ፊሊፒንስ ዝካየድ 
ዘሎ ኣኼባ፡ እቶም ሚኒስተራት፡ ኣብ 
ምክፍፋል ነዳዲን ምውህሃድ መስመራት 
ሓይሊ ኤሌክትሪክን ኣመልኪቶም ክዝትዩ 
ትጽቢት ይግበር።
ልዕሊ 4.2 ትሪልዮን ዶላር ዝግመት 

ዘቤታዊ ጃምላዊ እቶት ሃገራት ኣስያን፡ 
ሓደ ካብ’ቲ ብቕልጡፍ ዝዓቢ ዘሎ ቁጠባ 
ዓለምና ኮይኑ፡ ካብ ወጻኢ ዝኣቱ ነዳድን 
ተፈጥሮኣዊ ጋዝን ኣዝዩ ጽግዕተኛ እዩ።
11 ኣባል ሃገራት ዘለዎ ኣስያን ኣብ 

መወዳእታ ወርሒ ለካቲት ቅድሚ 
ምጅማር ኲናት ኢራን ኣስታት ፍርቂ 
ናይ’ቲ ዘድልዮ ነዳዲ ካብ ማእከላይ 
ምብራቕ የእቱ ምንባሩ ኣይርሳዕን።
ታይላንድ፡ ቬትናም፡ ኢንዶነዥያን 

ካምቦድያን ዝርከብአን ኣባል ሃገራት 
ኣስያን፡ ካብ ስራሕ ክሳብ ገዛ ኣብ 
ዝግበር ንጥፈታት ነዳዲ ናይ ምምቕራሕ 
ስጒምትታት ከም ዝወሰዳ ይፍለጥ።

ኣመሪካ፡ ነፈርታ ካብ ‘ፌር ፎርድ’ ተግዕዝ
ፕረዚደንት ኣመሪካ ዶናልድ 

ትራምፕ፡ ሃገሩ፡ ኣብ ብሪጣንያ ካብ 
ዝርከብ መደበር ሓይሊ ኣየር ‘ፌር 
ፎርድ’ ናይ ደብዳብ ነፈርታ ከም 
ዘግዓዘት ኣፍሊጡ።
ኣመሪካ፡ ነዚ ስጉምቲ ክትወስድ 

ምዃና ትገልጽ ዘላ፡ ኣብ’ቲ መደበር 
ተወሳኺ ስግኣታት ከጋጥም ከም 
ዝኽእል ድሕሪ ምሕባራ እያ።
ትራምፕ ንጋዜጠኛታት ኣብ 

ዝሃቦ መግለጺ፡ ኣመሪካ ኣብ 
ልዕሊ’ቲ መደበር ከጋጥም ዝኽእል 
መጥቃዕቲ ንምውጋድ ነተን 
ነፈርቲ ከተግዕዝ ከም እተገደደት 
ኣረዲኡ።
ጸብጻባት ማዕከናት ዜና ኣመሪካ 

ከም ዘመልክቶ፡ ኢራን መጥቃዕቲ 
ሰብ ኣልቦ ነፈርቲ ክትፍጽም 
ውዲት ትኣልም ከምዘላ ዝሕብር 
ስለያዊ ሓበሬታ ከም ዝተረኽበ 

ይሕብር። 
ሓደ ምስ ዋይት ሃውስ ቅርበት 

ዘለዎ ምንጪ ኣብ ዝሃቦ ሓበሬታ፡ 
ስርሒት ‘ስፓይደርዌብ’ ናይ 
ዩክሬን ከም ኣብነት ብምጥቃስ፡ 
ሓደ ናይ ጸላኢ ሓይሊ ዋላ’ውን 
ካብ ርሑቕ ክፍጽሞ ዝኽእል 
መጥቃዕትታት ኣዘኻኺሩ።
ስርሒት ስፓይደርዌብ፡ ኣብ 

ዝሓለፈ ዓመት ዝተኻየደ ስርሒት 
ኮይኑ፡ ዩክሬን ሰብ 
ኣልቦ ነፈርቲ ናብ ሩስያ 
ዘእተወትሉ ስርሒት እዩ። 
እቲ ስርሒት፡ መራሕቲ 

መካይን፡ ሰብ ኣልቦ 
ነፈርቲ ብናይ ጽዕነት 
መካይን ናብ ጥቓ 
መደበራት ሓይሊ ኣየር 
ሩስያ ዝርከብ ቦታታት 
ብምውሳድ፡ ካብኡ 
ተበጊሶም መጥቃዕቲ 
የካይዱ ምንባሮም 
ይሕበር።

ህንዲን ስዊዘርላንድን፡ ዝምድናአን የማዕብላ
ህንዲን ስዊዘርላንድን፡ ንግዲ፡ ወፍርን 

ቴክኖሎጂን ኣብ ዝርከብዎም ጽላታት 
ዘለወን ምትሕግጋዝ ከስፍሓ ከም 
እተሰማምዓ ተሓቢሩ።
እቲ ስምምዕ ዝተበጽሐ፡ ቀዳማይ 

ሚኒስተር ህንዲ ናሬንድራ ሞዲን 
ፕረዚደንት ስዊዘርላንድ ገይ ፓርመሊንን 
ኣብ ከተማ ኒውደልሂ ኣብ ዘካየድዎ 
ዝርርብ’ዩ።
ሃገራቶም ነቲ ስምምዕ ካብ ዝመጽእ 

ዓመት ከተግብራኦ ከምዝጅምራ፡ እቶም 
መራሕቲ ኣብ ርክቦም ገሊጾም።

እዚ ከም’ዚ’ሉ እንከሎ፡ እቲ ስምምዕ - 
ህንዲ ምስ ሃገራት ኤውሮጳ ዘለዋ ንግዳዊ 
ዝምድናታት ንምስፋሕ ከምዝሕግዛ 
ይእመት።
ህንዲን ኤውሮጳዊ ሕብረትን፡ ኣብ ፈለማ 

ናይ’ዚ ዓመት’ዚ ልዕሊ 96 ሚእታዊት 
ቀረጽ እታው ዘወግድ ናጻ ንግዳዊ 
ስምምዕ ከምእተፈራረማ ዝዝከር’ዩ።
ህንዲ፡ ሳዕቤናት ልዑል መጠን ቀረጽ 

ኣመሪካ ንምቅላል፡ ንግዳዊ ጠመተኣ 
ናብ ሃገራት ኤውሮጳ ትገብር ከምዘላ 
ይፍለጥ።

